
ᐅᓂᒃᑳᓕᐊᖅ ᒥᓂᔅᑕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  
 

ᐱᔾᔪᑎᒋᓪᓗᒋᑦ: 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᐱᓇᔫᑎᒋᓚᐅᖅᑕᖓ 
ᐊᖏᖅᑕᐅᖁᔭᐅᓪᓗᓂ ᐊᓯᔾᔨᖅᑕᐅᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᐅᑎᓄᑦ ᓇᓗᓇᐃᔭᐅᑎᒧᑦ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒧᑦ   
 
 

ᐅᓂᒃᑳᓕᐊᖅ 2017-02 
 
 
 
 

 
 

 
 
 
 
 

ᓯᑎᐱᕆ 20, 2017 
 
 
 

 
 



 

ᑲᑎᒪᔨᐅᖃᑕᐅᔪᑦ   

    ᑑᓂ ᕉᔅ   ᐃᒃᓯᕙᐅᑕᖅ 

    ᒍᕋᕼᐋᒻ ᓛᒃ  ᐃᒃᓯᕙᐅᑕᐅᑉ ᑐᖏᓕᐊ 

 

    ᔨᒥ ᐋᑲᕙᒃ  ᐃᓚᒋᔭᐅᔪᖅ     

ᕌᐱᓐ ᓯᖕᑭᓕᐅᕐ  ᑲᑎᒪᔨ 

ᓈᑎᐊ ᓯᑰᓐ  ᑲᑎᒪᔨ 

 

 

 
ᐃᑲᔪᖅᑐᖅᑎᑦ 
    ᓘᕆ−ᐋᓐ ᐅᐊᐃᑦ  ᑐᑭᒧᐊᒃᑎᑦᑎᔨᒻᒪᕆᒃ 

    ᕌᔾ ᕆᑦᓈᓇᓐᑕᓐ  ᖃᐅᔨᒃᑲᐃᔨ 

ᑎᑎᕋᖅᓯᒪᓂᖏᑦ ᓇᐃᒡᓕᒋᐊᖅᓯᒪᔪᑦ 
 

 
  

 
GRA  ᐆᒻᒪᖅᑯᑎᑦ ᐊᑭᖏᓐᓂᒃ ᑐᒃᓯᕋᐅᑦ   
 
IPP  ᐃᒻᒥᒃᑰᖓᓪᓗᑎᒃ ᐆᒻᒪᖅᑯᑎᑖᖅᐸᓪᓕᐊᕙᒃᑐᑦ  
 
kWh  ᑭᓗᕚᑦ ᐃᑲᕐᕋᖓ 
 
NSA  ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒧᑦ ᐊᖏᕈᑎ 
 
QEC  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
 
RG  ᐃᑯᒻᒪᖅᑯᑎᓕᐅᖏᓐᓇᐃᓐᓇᕈᑎᑦ 
 
T&Cs  ᐊᑐᕆᐊᓕᖏᑦ ᒪᓕᒋᐊᓕᖏᓪᓗ ᐱᔨᑦᑎᕋᕐᓂᐊᕐᓗᑎᒃ 
 
TIRs  ᖃᕆᑕᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ 
 
URRC  ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

1.0 ᐱᓇᔫᑦ  
 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᓯᕆᔨᐅᕗᑦ, ᒪᓕᒃᖢᒍ ᑎᑎᕋᖅᓯᒪᓂᖓ 

12 (1) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᐱᖁᔭᖓᓂ (ᐱᖁᔭᖅ), ᐊᖏᖅᑕᐅᑎᑦᑎᕙᒡᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᖓᓐᓄᑦ (ᒥᓂᔅᑕ), ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ 

ᐊᑭᖃᓕᖅᑎᑕᐅᒋᐊᓚᐅᙱᓐᓂᖓᓂ ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᓂᒃ. ᑲᒪᒋᔭᒃᓴᓕᒃ ᒥᓂᔅᑕ ᐊᒻᒪᑦᑕᐅᖅ 

ᐊᑐᕆᐊᖃᖅᑎᑕᐅᕗᖅ ᒪᓕᒡᓗᒍ ᑎᑎᕋᖅᓯᒪᓂᖓ 12 (2) ᐱᖁᔭᕐᒥ, ᖃᐅᔨᑎᑕᐅᖃᑦᑕᕈᒪᓗᓂ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓂᒃ ᑖᔅᓱᒪ ᐊᑐᖅᑕᐅᕙᒃᑑᑉ ᐱᔪᒪᓂᕆᔭᖓᓂᒃ ᐊᑐᖅᑎᑦᑎᔪᒪᓪᓗᑎᒃ 

ᖃᔅᓯᐅᓇᔭᖅᑎᑕᐅᓂᖓᓂᒃ ᐊᑭᓕᒃᑲᓐᓂᕆᐊᓕᖕᒥᓪᓘᓐᓃᑦ.  

 

2. ᑎᑎᖅᑲᑎᒍᑦ ᔫᓂ 28, 2017-ᒥ ᐅᓪᓗᖃᖅᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᔪᓚᐅᖅᐳᑦ ᒥᓂᔅᑕᒧᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᖏᖅᑕᐅᔪᒪᓪᓗᑎᒃ ᐊᓯᔾᔨᖅᑕᐅᔪᓂᒃ ᐊᑐᕆᐊᓕᖏᓐᓂᒃ 

ᒪᓕᒋᐊᓕᖏᓐᓂᒡᓗ ᐱᔨᑦᑎᕋᐅᑎᓄᑦ ᓇᓗᓇᐃᔭᐅᑎᒧᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒥᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᔨᑦᑎᕋᕐᕕᒋᕙᒃᑕᖓᓂᒃ. ᑎᑎᖅᑲᑎᒍᑦ ᔫᓂ 28, 2017−ᒥ ᐅᓪᓗᖃᖅᑐᒥᑦ 

ᒥᓂᔅᑕ ᑲᒪᒋᔭᓕᒃ ᑖᔅᓱᒥᖓ ᐅᖃᐅᔾᔪᖅᑕᐅᔪᒪᓚᐅᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐱᓇᔫᑎᒋᔭᐅᔪᒥᒃ ᐱᔾᔪᑎᖃᕐᓗᓂ.  

 

 

2.0 ᐱᓇᔫᑎᑦ  

3. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᐳᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᑎᒍᑦ, ᖁᓪᓕᒃᑯᑎᒍᑦ 

ᐆᒻᒪᖅᑯᑎᖃᖅᑐᑦ ᐃᓛᒃᑯᑦ ᓇᖕᒥᓂᖅ ᒥᑭᔪᒥᒃ ᐆᒻᒪᖅᑯᑎᖃᖅᑐᑦ, ᑎᑭᓪᓗᒍᑦ 10kW−ᒧᑦ ᐱᔪᓐᓇᖅᑎᒋᔪᒥᑦ, 

ᐊᑭᒃᖠᒋᐊᕈᔾᔨᖃᑦᑕᕐᓗᑎᒃ ᐃᑲᕐᕋᑕᒫᖅ ᓇᖕᒥᓂᖅ ᐊᑐᖅᑕᒥᓂᒃ ᐆᒻᒪᖅᑯᑎᖃᖅᑎᐅᔫᑉ 

ᐆᒻᒪᖅᑯᑎᓕᐅᖏᓐᓇᐃᓐᓇᕈᑎᐊᓂᑦ ᖁᓪᓕᒃᑯᑦ ᓇᐅᑦᑎᖅᓱᕈᑎᖓᓄᑦ. 

 

4. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ, ᑕᐃᒫᒃ, ᓂᕆᐅᒋᔭᐅᕗᑦ ᖁᓪᓕᒃᑯᑎᒍᑦ ᐆᒻᒪᖅᑯᑎᖃᖅᑎᐅᔪᑦ 

ᓇᖕᒥᓂᖅ ᐆᒻᒪᖅᑯᑎᕋᓛᖃᕈᒪᔪᑦ ᐊᑭᒃᖠᒋᐊᕈᔾᔨᔪᒪᖃᑦᑕᕐᓂᐊᕐᓂᕐᒥᓂᒃ, ᑭᓯᐊᓂ ᓱᓕ ᑕᑎᖃᕐᓂᐊᖅᖢᑎᒃ 

ᖁᓪᓕᒃᑯᓐᓂ ᑕᒪᐃᓐᓄ ᐆᒻᒪᖅᑯᑎᖃᑦᑎᐊᕐᓂᕐᒥᑦ ᐊᑐᖅᑕᐅᔪᒪᕙᒃᑐᓂᓪᓗ. 

 

5. ᖁᓪᓕᒃᑯᑦ ᓇᓗᓇᐃᖅᓯᕗᑦ ᑭᒡᓕᓯᓂᐊᖅᐸᒡᓗᑎᒃ ᖃᓄᖅ ᐆᒻᒪᖅᑯᑎᖃᖅᑎᑦᑎᒻᒪᖔᑦ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᖁᓪᓕᒃᑯᑦ ᐆᒻᒪᖅᑯᑎᖃᐅᑎᖓᓄᑦ ᐊᒻᒪᓗ ᐊᑭᒃᖠᒋᐊᖅᑎᑦᑎᕙᒡᓗᑎᒃ ᓇᖕᒥᓂᖅ 

ᐊᐅᓚᔪᓐᓇᐅᑎᓕᐅᑉ ᐊᑐᖅᑕᖓᓂᒃ ᐊᑮᑦᑐᖅᑖᕐᓇᖅᓯᔭᕌᖓᑦ. ᑕᒪᐃᓐᓂ ᓇᖕᒥᓂᖅ ᐊᐅᓚᔪᓐᓇᐅᑎᓖᑦ 

ᐊᑭᓕᒃᓴᖃᐅᑎᖓᓂ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅ ᒫᔾᔨ 31-ᖑᓕᕌᖓᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᐆᒻᒪᖅᑯᑎᒧᑦ ᐊᑭᒃᖠᒋᐊᕈᑕᐅᔪᑦ ᓅᑕᐅᔪᓐᓇᖃᑦᑕᙱᑦᑐᑦ ᐊᕐᕌᒍᒧᑦ 

ᐅᕝᕙᓘᓐᓃᑦ ᐊᓯᖓᓄ ᐆᒻᒪᖅᑯᑎᖃᖅᑎᒧᑦ ᓅᑕᐅᔪᓐᓇᙱᒃᑭᓪᓗᑎᒃ ᐊᒻᒪᓗ ᑮᓇᐅᔭᒃᓴᙳᕈᓐᓇᙱᖦᖢᑎᒃ. 

 

6. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ 

ᓄᑖᖑᓪᓗᓂ ᐱᓕᕆᐊᖑᕗᖅ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖓᓂ ᐊᑐᐃᓐᓇᐅᓪᓗᓂ, ᓯᕗᓪᓕᕐᒥ, 

ᐊᖏᕐᕋᖃᖅᑐᓄᑦ ᐆᒻᒪᖅᑯᑎᖃᖅᑎᓕᒫᓄᑦ ᐊᒻᒪ ᐊᑕᐅᓯᕐᒥᒃ ᓄᓇᓕᖕᓂ ᑎᒥᖁᑎᒋᔭᐅᔪᑦ ᓇᖕᒥᓂᖅ 

ᐊᑭᓕᒃᓴᖃᐅᑎᖃᖅᑐᑦ ᐊᑐᓂ ᓄᓇᓕᖕᓂ.  ᓇᖕᒥᓂᖃᖅᑏᑦ ᐊᓯᖏᓪᓗ, ᓄᓇᓕᖕᓃᙱᑦᑐᑦ 

ᐆᒻᒪᖅᑯᑎᖃᖅᑎᐅᔪᑦ ᐱᓇᔪᒍᓐᓇᔾᔮᙱᑦᑐᑦ ᑖᔅᓱᒧᖓ ᐱᓕᕆᐊᒧᑦ. 

 

7. ᖁᓪᓕᒃᑯᑦ ᓇᓗᓇᐃᖅᓯᕗᑦ ᖃᔅᓯᓂᒃ ᓇᖕᒥᓂᖅ ᐊᐅᓚᔪᓐᓇᐅᑎᖃᕐᓂᐊᖅᑐᓂᒃ ᖁᓪᓕᒃᑯᑦ  

ᐱᔪᓐᓇᕐᓂᐊᖅᑕᖏᑦ ᑭᒡᓕᖃᖅᑎᑕᐅᓂᐊᖅᐸᑦ ᓄᓇᓕᖕᓂ ᐊᑐᖅᑕᐅᖃᑦᑕᖅᑐᒥᑦ ᓇᓗᓇᐃᖅᓯᒪᓪᓗᓂ 

ᑐᒃᓯᕋᐅᑕᐅᓯᒪᔪᒥᑦ ᖁᓪᓕᒃᑯᑦ ᐋᖅᑭᒋᐊᒃᑲᓐᓂᕋᓱᐊᖅᑕᖓᓂ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᕐᓂᕐᒧᑦ. 

 

8. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᒥᓂᔅᑕᐅᖃᑎᒌᓂᒃ ᐊᔪᕆᖅᓲᔾᔭᐅᔪᒪᓪᓗᑎᒃ 

ᐊᖏᖅᑕᐅᓂᐊᕐᓗᑎᒃ ᐋᖅᑭᒋᐊᖅᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᕆᐊᓕᖏᓐᓂᒃ 

ᒪᓕᒋᐊᓕᖏᓐᓂᒡᓗ, ᐊᑐᓕᖅᑎᑦᑎᓂᐊᕐᓗᑎᒃ ᓇᖕᒥᓂᖅ ᐊᐅᓚᔪᓐᓇᐅᑎᑖᕈᒪᔪᓄᑦ ᐱᓕᕆᐊᒥᑦ.  

3.0 ᐱᓕᕆᔾᔪᓯᖅ 

 

9. ᑎᑎᕋᖅᓯᒪᓂᓕᒃ 13 (1.1) ᐱᑯᔭᕐᒥ ᐃᒪᐃᑎᑦᑎᔪᓐᓇᖅᐳᖅ: 

ᐅᖃᐅᓯᐅᔪᑦ ᑲᑎᔩᑦ ᕿᒥᕐᕈᑎᓪᓗᒋᑦ, ᐱᔪᒪᔾᔪᑎᖏᓐᓂᑦ ᑐᒃᓯᕋᐅᑎᓂᑦ ᐋᖅᑭᒃᓯᒪᖁᔭᐅᔪᒥᑦ ᐊᑭᖏᓐᓂᑦ ᑖᒃᑯᐊ 
ᒥᑭᓐᓂᖅᓴᓄᑦ ᑐᒃᓯᕋᐅᑎᐅᕗᑦ, ᑲᑎᒪᔩᑦ ᕿᒥᕐᕈᔪᑦ ᐅᓂᒃᑳᓕᐅᕆᐊᓖᑦ ᒥᓂᔅᑕᒧᑦ ᑲᒪᒋᔭᓕᖕᔪᒧᑦ ᐅᓪᓗᑦ 90 
ᐃᓗᐊᓂ ᑐᓂᔭᐅᓚᐅᖅᑎᓪᓗᒋᑦ ᒥᓂᔅᑕᒥᑦ ᑐᓴᕐᕕᖃᕈᒪᓗᑎᑦ ᖃᓄᐃᓕᖓᖁᔨᓂᖓᓂᑦ ᐃᓚᖓ 12 (2). 

 

10. ᕿᒥᕐᕈᓚᐅᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔫᑎᒋᔭᖓᓂᒃ, ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐋᖅᑭᒃᓯᓚᐅᖅᐳᑦ ᑖᓐᓇ ᐱᓇᔫᑎᒋᔭᐅᔪᖅ ᐱᕐᔪᐊᖑᙱᖦᖢᓂ ᐱᓇᔫᑎᒋᔭᐅᓂᖓᓂᒃ.  

 

11. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑎᑎᕋᖅᓯᒪᔪᙳᖅᑎᑦᑎᓚᐅᖅᐳᑦ ᑖᔅᓱᒥᖓ ᐱᓇᔫᑎᒥᒃ 

ᑎᑎᖅᕋᖅᓯᒪᓕᖅᑎᖦᖢᒍ ᐅᑯᓇᓂ, ᓄᓇᕗᒻᒥ ᐱᕙᓪᓕᐊᔪᑦ/North, ᓄᓇᑦᓯᐊᒥ ᐱᕙᓪᓕᐊᔪᑦ ᐊᒻᒪᓗ 

ᓄᓇᑦᓯᐊᖅ ᖃᕆᑕᐅᔭᒃᑰᖓᔪᒥ ᔪᓚᐃ−ᖑᑎᓪᓗᒍ 2017−ᒥ.   

 

12. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᐅᓚᐅᖅᐳᑦ ᑐᓴᖅᑕᐅᔪᒪᔪᓄᑦ ᑐᓂᔭᐅᓚᐅᖅᑐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᖢᑎᒃ ᐱᓇᔫᑎᒋᔭᐅᔪᒥᒃ ᐋᒌᓯ 11, 2017−ᒥ ᐊᒻᒪ ᓯᑎᐱᕆ 1, 2017-

ᒥ. 

 

13. ᓇᒃᓯᐅᔾᔭᐅᔪᑦ ᐱᓕᕆᖃᑕᐅᔪᒪᔪᓂᑦ ᐱᔭᐅᓚᐅᖅᐳᑦ ᐋᒌᓯ 11, 2017-ᒥᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᖃᑕᐅᔪᑦ ᐅᖃᐅᓯᕆᔭᖏᓐᓄᑦ ᑭᐅᓚᐅᖅᐳᑦ ᓯᑎᐱᕆ 6, 2017-ᒥᑦ. 

 

4.0 ᑐᓂᔭᐅᔪᑦ ᐱᓕᕆᖃᑕᐅᔪᓂᑦ 
 

14. ᑐᓂᔭᐅᔪᑦ ᐱᓕᕆᖃᑕᐅᔪᓂᑦ ᓇᐃᓈᖅᓯᒪᔪᑦ ᐊᑖᓂ: 

 

ᑐᓂᔭᐅᔪᖅ #1: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᔮᖅᑎᑦᑎᓇᓱᑐᐃᓐᓇᓪᓗᐊᙱᑦᑐᑦ ᓯᕿᓂᕐᒧᑦ ᐆᒻᒪᖅᑯᑎᒥᑦ 

ᐃᑲᔫᓯᐊᖅᑖᖅᑎᑦᑎᖃᑦᑕᕆᐊᖃᕆᕗᑦᑕᐅᖅ. ᐊᑭᒃᖠᒋᐊᕈᑕᐅᕕᒡᔪᐊᕈᓐᓇᖅᑐᖅ ᐊᑐᖃᑦᑕᖅᑐᓄᑦ, ᐅᖅᓱᐊᓗᖕᒥᒃ 

ᐊᑐᙱᓐᓂᖅᓴᐅᓕᕐᓗᑎᒃ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᓕᕆᖃᑕᐅᓕᕐᓗᑎᒃ.  

 

ᑐᓂᔭᐅᔪᖅ #2: ᑖᓐᓇ ᐱᓕᕆᐊᖑᔪᖅ ᓄᓇᕗᒻᒥ ᐊᖑᒻᒪᑎᓂᖅᓴᐅᓕᖅᑎᑦᑎᐊᕐᔪᖕᓂᐊᖅᐳᖅ ᐊᓯᖏᓐᓂᒃ 

ᑭᒡᒐᖅᑐᐃᕕᐅᔪᓂᑦ. ᐊᒻᒪᓗᑦᑕᐅᖅ, ᒥᑭᑦᑑᒐᓗᐊᒥ ᐱᒋᐊᕈᑕᐅᓂᐊᖅᐳᖅ ᓄᓇᕗᒻᒥ ᓄᖅᑲᖅᑎᑦᑎᕙᓪᓕᐊᓗᑎᒃ 

ᐃᒐᓯᐅᑎᒨᑦᑐᓂᒃ ᐊᐅᓚᐅᑎᖃᕐᕕᖕᓂ ᐊᑐᐃᓐᓇᕆᐊᖃᖅᐸᒃᑐᓂᑦ, ᑕᒪᐃᓐᓄᑦ ᐱᐅᓗᓂ ᐊᕙᑎᑦᑎᓐᓄᑦ ᐊᒻᒪ 

ᓄᓇᓕᖕᓄᑦ ᐊᓯᐊᒎᖔᕈᓐᓇᕐᓂᖅ ᐱᔾᔪᑎᒋᓪᓗᒍ.  

 

ᐃᓕᓴᕆᓗᒋᑦ ᐃᓚᖏᑦ ᐃᒡᓗᒥᐅᑕᖏᑦ ᐆᒻᒪᖅᑯᑎᖃᕆᐊᖃᖃᑦᑕᖅᑐᑦ ᐊᒻᒪ ᓇᓕᒧᒌᒋᐊᖃᕐᓂᖏᑦ 

ᐆᒻᒪᖅᑯᑎᑖᖅᑎᑦᑎᕙᓪᓕᐊᕙᒃᑐᖅ, 7-ᐳᓴᓐ ᐆᒻᒪᖅᑯᑎᖃᕈᓐᓇᕐᓂᖓ ᐊᑦᑎᓗᐊᖅᑰᔨᖕᒪᑦ 

ᐱᔪᓐᓇᕐᓂᕆᔭᕆᐊᖃᖅᑕᖓ ᑕᐅᑐᒃᖢᒍ ᐊᓯᖏᓐᓂᒡᓗ ᑎᑭᑕᐅᖃᑦᑕᖅᓯᒪᓕᖅᖢᓂ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᓂᐊᓕᖅᐳᑦ ᐅᕝᕙᓘᓐᓃᑦ ᓄᑖᙳᕆᐊᖅᑕᐅᔪᖃᕐᓗᓂ 

ᖃᔅᓯᑲᓪᓚᖕᓂᒃ ᐊᐅᓚᐅᑎᖃᕐᕕᖕᓂ ᒫᓐᓇ ᐊᑐᖅᑕᐅᔪᑦ ᐊᑐᕈᓐᓇᕐᓂᕆᔭᖏᑦ ᐃᓱᓕᑉᐸᓪᓕᐊᓕᕐᒪᑕ.  

ᐊᐅᓚᐅᑎᖃᕐᕕᒃᑖᓵᖑᓂᐊᖅᑐᑦ ᐋᖅᑭᒃᓯᒪᔭᕆᐊᖃᖅᐳᑦ ᐊᒻᒪ ᓴᓇᔭᐅᓗᑎᒃ ᑐᑭᓯᐅᒪᔪᓂᑦ ᐊᓯᐊᒍᖔᖅ 

ᐊᐅᓚᐅᑎᖃᕈᓐᓇᕐᓂᖏᓐᓂᒃ ᖃᕆᓴᐅᔭᒃᑯᑦ ᓴᖅᑭᑕᐅᖃᑦᑕᖅᑐᓂᒃ ᐃᒐᓯᐅᑎᒨᖅᑐᑦ ᐊᐅᓚᐅᑎᕐᔪᐊᑦ 

ᐃᓚᒋᐊᕈᑎᒃᓴᖏᓐᓂᒃ ᓴᙱᓂᖅᓴᒥᒃ ᐊᓯᐊᒍᖔᖅ ᐊᐅᓚᐅᑎᕐᔪᐊᑦ ᐆᒻᒪᖅᑯᑎᖃᕈᓐᓇᕐᓂᖓᓂᒃ.   

 

ᐅᓄᙱᑦᑐᑯᓗᐃᑦ ᓇᖕᒥᓂᖃᖅᑎᐅᓪᓗᑎᒃ, ᐅᓄᕐᓂᕆᔪᓐᓇᖅᑕᖏᑦ ᐆᒻᒪᖅᑯᑎᖃᖅᑏᑦ ᐊᑐᕈᓐᓇᖁᓪᓗᒋᑦ 

ᑖᔅᓱᒥᖓ ᐱᓕᕆᐊᖑᔪᒥᑦ ᖃᔅᓰᓐᓇᐅᓂᐊᖅᐳᑦ. ᐊᖏᕐᕋᓖᑦ ᐆᒻᒪᖅᑯᑎᖃᖅᑏᑦ ᐅᓄᖅᑐᓂᒃ 

ᐃᑲᔫᓯᐊᖅᑖᖅᑎᑕᐅᖃᑦᑕᕐᓂᖏᑦ ᐃᒐᓯᐅᑎᒨᖅᑐᒥᑦ ᐆᒻᒪᖅᑯᑎᒥᑦ ᐊᑐᕐᓂᖏᓐᓄᑦ, ᐊᒻᒪ ᐱᓕᕆᐊᖑᔪᓄᑦ 

kWh−ᖓ kWh−ᖏᑦ ᐋᖅᑭᒃᓱᒃᑕᐅᓂᖏᓐᓄᑦ, ᑕᐃᒪᓕ ᐊᖏᕋᓖᑦ ᐆᒻᒪᖅᑯᑎᖃᖅᑏᑦ ᑕᐃᒫᑦᑕᐃᓐᓇᖅ 

ᑮᓇᐅᔭᖅᑐᙱᓐᓂᖅᓴᓂᒃ ᑕᑯᖃᑦᑕᔾᔮᙱᑦᑐᑦ ᐃᓕᐅᖅᑲᖅᑕᐅᔾᔪᑎᖏᓐᓄᑦ ᐊᓯᐊᒍᖔᖅ 

ᐆᒻᒪᖅᑯᑎᓕᕆᔾᔪᑎᓂᒃ, ᐊᒻᒪᓗᑦᑕᐅᖅ, ᒐᕙᒪᒃᑯᑦ ᓇᖕᒥᓂᖅ ᐊᑐᓗᐊᙱᓐᓂᖅᓴᐅᑐᐃᓐᓇᕆᐊᖃᕆᕗᑦ 

ᑮᓇᐅᔭᓂᒃ ᐊᑭᓕᖅᓱᐃᔨᑎᑐᑦ ᐃᑲᔫᓯᐊᖏᓐᓂᒃ ᐊᑭᓖᔭᕆᐊᖃᙱᓪᓗᑎᒃ ᐆᒻᒪᖅᑯᑎᖃᖅᑎᐅᑉ 

ᐊᐅᓚᐅᑎᖃᕈᑎᖏᓐᓄᑦ, ᐊᑭᓕᒫᖓ ᐊᓯᐊᒍᖔᖅ ᐊᐅᓚᐅᑎᖃᕈᑎᑦ ᐆᒻᒪᖅᑯᑎᖃᖅᑎᑐᐊᑦᑎᐊᒧᑦ 

ᓴᖅᑭᑎᑕᐅᒐᓗᐊᖅᑎᓪᓗᒍ.  

 

ᑐᓂᔭᐅᔪᖅ #3: ᑕᐃᒪᑐᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᔭᐅᖅᑐᐃᓂᐊᖅᐳᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᐊᑐᐊᒐᖓᓂᒃ ᐊᖏᒡᓕᒋᐊᖅᑎᑦᑎᖁᓪᓗᒋᑦ ᓯᕗᓂᒃᓴᒥ:  

−ᐊᖏᒡᓕᒋᐊᖅᑎᓪᓗᒍ 7-ᐳᓴᓐᒥ ᑭᒡᓕᖃᖅᑎᑕᐅᔪᑦ ᐊᑐᓂ ᐊᓯᔾᔨᕈᑎᑦ.  

- ᐊᖏᒡᓕᒋᐊᖅᑎᓪᓗᒍ ᐃᓚᓕᐅᔾᔭᐅᖁᓪᓗᒋᑦ ᐱᒋᐊᕈᑎᒃᓴᑦ ᐃᓕᐅᖅᑲᖅᑕᐅᖁᓪᓗᒋᑦ 

ᐃᒡᓗᒥᐅᖃᑎᒌᑦ ᐹᑕᓕᖏᑕ ᑐᖅᑯᖅᓯᒪᕝᕕᖏᓐᓂᒃ.  

− ᐊᖏᒡᓕᒋᐊᖅᑎᓪᓗᒍ ᐃᓚᓕᐅᔾᔭᐅᖁᓪᓗᒋᑦ ᐱᓕᕆᕝᕕᖃᖅᑐᑦ ᐊᒻᒪ ᓄᓇᓕᖕᓂ ᐱᓕᕆᕝᕖᑦ.  

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᒪᑦᑎᐊᖁᔨᓗᑎᒃ ᕿᒥᕐᕈᓂᐊᖅᑐᓂᒃ ᐊᒃᑐᐃᔾᔪᑕᐅᔪᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐊᑐᐊᒐᕐᒥ ᐊᕐᕌᒍ ᒪᕐᕈᐃᕐᓗᒍ ᐊᑐᐊᒐᖅ 

ᐊᑑᑎᖃᑦᑎᐊᖏᓐᓇᖁᓪᓗᒍ ᐊᒻᒪ ᑲᔪᓯᑎᑕᐅᔪᓐᓇᑦᑎᐊᖏᓐᓇᕐᓗᓂ. 

 

ᑐᓂᔭᐅᔪᖅ #4: ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑖᖑᔪᒪᔪᒧᑦ ᐊᑐᐊᒐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᐱᒋᐊᕈᑎᑦᑎᐊᕙᐅᑎᓪᓗᒍ ᐊᑲᐅᓂᖅᓴᒃᑰᖁᓪᓗᒋᑦ ᑐᕌᖓᑦᑎᐊᖅᑐᒥᑦ, ᒥᑭᑦᑐᑯᓘᕗᖅ ᐱᓕᕆᐊᒃᓴᖅ. 

 

ᓇᖕᒥᓂᓖᑦ ᐊᑲᕐᕉᑎᖃᓛᖑᔪᓐᓇᕐᓂᐊᖅᐳᑦ ᐱᓕᕆᐊᖑᔪᒥᑦ.  ᓇᖕᒥᓂᖃᕐᓂᖅ ᐊᔪᕆᖅᓲᔾᔨᖃᑦᑕᖅᑐᓂᒃ 

ᓇᖕᒥᓂᓕᖕᓂᒃ ᑎᓕᐅᕈᑕᐅᓕᕈᓐᓇᖅᐳᖅ ᐱᒋᐊᖅᑎᑦᑎᓗᑎᒃ ᓯᕿᓂᕐᒧᑦ ᑮᓇᐅᔭᓕᐅᕋᓱᐊᖅᑎᓂᒃ ᓄᓇᓕᖕᓂ, 

ᐊᑭᒃᖠᒋᐊᖅᑎᑦᑎᓗᑎᒡᓗ ᐊᒻᒪ ᐊᑐᐃᓐᓇᐅᓕᖅᑎᑦᑎᒃᑲᓐᓂᕐᓗᑎᒃ ᐃᓕᓐᓂᐊᖅᓯᒪᔪᓂᒃ ᓯᕿᓂᕐᒧᑦ 

ᐆᒻᒪᖅᑯᑎᖃᕈᑎᓂᒃ ᐃᓕᐅᖅᑲᐃᔨᓂᒃ.  

 

ᑖᓐᓇ ᐱᓕᕆᐊᖑᔪᖅ ᐅᑯᓂᖓ ᐱᖃᓯᐅᔾᔨᕗᖅ 10−kW-ᒥᑦ ᐊᖏᓂᖅᐹᒥᑦ. ᑖᓐᓇ ᐊᑦᑎᒃᑐᑯᓘᕗᖅ, 

ᐱᓗᐊᖅᑐᒥ ᓇᖕᒥᓂᓕᖕᓄᑦ ᐅᓄᖅᓯᒋᐊᖅᑕᐅᒃᐸᑦ. ᑐᒃᓯᕋᐅᑎᖓ ᑲᔪᓯᑎᑕᐅᓂᐊᖅᐸᑦ, ᕿᒥᕐᕈᓂᐊᖅᑐᓂᒃ 

ᐋᖅᑭᒃᓯᖁᔨᓇᔭᖅᐳᒍᑦ ᐊᕐᕌᒍ ᒪᕐᕈᐃᖅᐸᒡᓗᒍ ᑖᓐᓇ ᐱᓕᕆᔾᔪᑎ ᐊᒻᒪ ᓂᐅᕕᐊᒃᓴᓖᑦ 

ᐊᓯᔾᔨᖅᐸᓪᓕᐊᖃᑦᑕᕐᒪᑕ ᐆᒃᑐᕋᐅᑎᖓᓂ.  

 

ᑐᓂᔭᐅᔪᖅ #5: ᑐᒃᓯᕋᐅᑎ ᐃᑲᔪᖅᑐᖅᑕᐅᑦᑎᐊᒻᒪᕆᒡᓗᓂ ᐃᖃᓗᖕᒥᐅᑦ ᐊᑦᑕᑕᖁᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᐅᑎᖓᓄᑦ ᐃᒡᓘᑉ ᖄᖓᒍᑦ ᓯᕿᓂᕐᒧᑦ ᐆᒻᒪᖅᑯᑎᓯᐅᑎᓂᒃ ᐃᓪᓕᕆᓯᒪᔪᓂᒃ. 

ᑕᒪᓐᓇ ᓇᐅᒃᑯᑐᐃᓐᓇᑦᑎᐊᖅ ᑐᑭᖃᑦᑎᐊᖅᑐᖅ. 

 

15. ᖁᓛᓃᑦᑐᑦ ᑐᓂᔭᐅᔪᑦ ᑭᐅᔾᔪᑎᒋᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᖅᐳᑦ ᑭᐅᔾᔪᑎᖏᓐᓂᒃ 

ᐊᒃᑐᐊᓂᖃᓪᓚᕆᒃᑐᓂᒃ ᐃᓂᖏᓐᓂᒃ ᓇᓗᓇᐃᖅᑕᐅᓚᐅᖅᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖓᓂ ᐊᒻᒪ ᑐᑭᓯᒋᐊᕈᑎᒃᓴᑦ ᑭᐅᔾᔪᑎᖏᓐᓂᒃ; ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ 

ᐅᔾᔨᕈᓱᒋᐊᖃᕐᓂᖏᓐᓂᒃ ᐃᓱᒪᒋᔭᒃᓴᓂᒃ ᐱᓕᕆᔨᓂᒃ ᐅᖃᐅᓯᐅᓚᐅᖅᑐᓂᒃ.   

 

16. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓛᓃᑦᑐᓂᒃ ᑐᓂᔭᐅᓯᒪᔪᓂᒃ ᐃᑲᔫᑎᖃᕐᓂᐊᕐᓂᕋᐃᕗᑦ 

ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᓂᐊᖅᖢᑎᒃ ᐱᔾᔪᑎᖏᓐᓂᒃ ᑕᕝᕙᓂ ᐅᖃᐅᓯᐅᔪᓂᒃ. ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐱᓕᕆᐊᒃᓴᓂᒃ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᓴᖅᑭᑦᑐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖓᓂᒃ ᐋᖅᑭᒃᑕᐅᓯᒪᕗᑦ ᐅᑯᓇᓂ ᑎᑎᕋᖅᓯᒪᔪᓂ.  

5.0 ᐱᓕᕆᐊᖑᓂᐊᖅᑐᑦ ᐱᔾᔪᑎᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ 
 

17. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᐱᔾᔪᑎᒋᔭᐅᓪᓗᐊᑕᖅᑐᖅ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᒥᑦ ᐆᒻᒪᖅᑯᑎᖃᖅᑎᑦ ᐃᓕᐅᖅᑲᐃᔪᓐᓇᖁᓪᓗᒋᑦ ᐃᑯᒻᒪᖅᑯᑎᓕᐅᖏᓐᓇᐃᓐᓇᕈᑎᓂᒃ 

ᐊᓯᐊᓄᐊᖅᑎᑦᑎᖁᓪᓗᒋᑦ ᓇᖕᒥᓂᖅ ᐆᒻᒪᖅᑯᑎᑐᖅᐸᓪᓕᐊᓂᖓᓂᒃ; ᐅᓄᕐᓂᖅᓴᐃᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐃᑲᔫᑎᑦ ᐆᒻᒪᖅᑯᑎᖃᖅᑎᒧᑦ ᒥᒃᖠᒋᐊᕈᔾᔨᓇᔭᖅᐳᑦ ᓇᖕᒥᓂᖅ ᖃᐅᒻᒪᖅᑯᑎᓄᑦ 

ᐊᑭᓕᒃᓴᖅᑖᕆᕙᒃᑕᖏᓐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᑖᓐᓇ ᐱᓕᕆᐊᖑᔪᖅ 

ᐆᒻᒪᖅᑯᑎᖃᖅᑎᓂᒃ ᑎᓕᐅᕈᑕᐅᓇᓱᙱᒻᒪᑦ ᐃᓕᐅᖅᑲᐃᖁᓪᓗᒋᑦ ᐊᖏᓂᖅᓵᓗᖕᓂᒃ ᐊᐅᓚᐅᑎᕐᔪᐊᓂᒃ 

ᓇᖕᒥᓂᖅ ᐊᑐᕆᐊᓕᖕᒥᓂᑦ ᐊᖏᓂᖅᓴᒥᒃ ᐊᒻᒪ ᐃᒻᒥᒃᑯᑦ ᐆᒻᒪᖅᑯᑎᓕᐅᕈᓐᓇᖅᓯᔾᔪᑎᒋᓗᓂᐅᒃ [ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 7b) ᐋᒻᒪ 7d) 

 

18. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᓂᕆᐅᖕᓂᖏᓐᓂᒃ ᐱᓕᕆᐊᖑᔪᒥᑦ ᑲᔪᓯᑎᑕᐅᑦᑎᐊᖅᑐᑦ 

ᑕᑯᒃᓴᐅᑎᑕᐅᓇᔭᖅᐳᑦ ᖃᔅᓯᑲᓪᓚᖕᓂᑦ ᐆᒻᒪᖅᑯᑎᖃᖅᑎᓂᑦ ᐱᓇᔪᖃᑕᐅᓯᒪᔪᓂᑦ ᐱᓕᕆᐊᒧᑦ ᐊᑐᓂ 

ᓄᓇᓕᖕᓂ ᐊᒻᒪ ᓈᒻᒪᒋᔭᐅᔪᓂᒃ ᐱᓕᕆᖃᑕᐅᔪᑦ ᐆᒻᒪᖅᑯᑎᖃᖅᑎᑦ.   ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓇᓗᓇᐃᖅᓯᕗᑦ ᖃᐅᔨᓴᖅᐸᓪᓕᐊᔪᒪᓂᐊᕐᓂᖏᓐᓂᒃ ᑖᒃᑯᐊ ᐱᓕᕆᐊᖑᔪᑦ ᓴᖅᑭᑎᑕᐅᕙᓪᓕᐊᓕᖅᐸᑕ 

[ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 7f]  

 

19. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᓴᖅᑭᑎᑦᑎᕙᓪᓕᐊᓂᐊᕐᓂᖏᓐᓂᒃ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᑦ ᐊᔾᔨᐸᓗᒋᓗᓂᐅᒃ ᓴᖅᑭᑎᑕᐅᓚᐅᖅᑐᒧᑦ ᑯᐊᐳᕇᓴᒃᑯᑦ ᐃᖃᓗᖕᓂ 

ᐆᒻᒪᖅᑯᑎᑐᖅᐸᓪᓕᐊᓂᖓᓂ ᖃᐅᔨᓴᕈᑎᑯᓗᖕᓂᑦ. ᐅᑯᓂᖓ ᐃᓚᖃᕐᓂᐊᖅᑐᑦ, ᑖᒃᑯᐊᑐᐊᖑᙱᖦᖢᑎᒡᓗ 

ᑐᓴᐅᒪᑎᑦᑎᔾᔪᑕᐅᕙᒃᑐᑦ (ᓴᖅᑭᑎᑕᐅᓗᑎᒃ ᑕᒪᐃᓐᓂᒃ ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂᑦ): 

● ᑭᒃᑯᑐᐃᓐᓇᓄᑦ ᑐᓴᕋᑦᓴᐃᑦ 

● ᐃᓄᖕᓄᑦ ᑐᓴᐅᒪᖃᑦᑕᐅᑎᔾᔪᑎᑦ 

● ᐊᑭᓕᒃᓴᖓᓄᑦ ᐃᓕᔭᐅᓗᑎᒃ 

 

● ᐊᑭᓕᖅᓱᐃᔪᓄᑦ ᐊᐱᖅᑯᑕᐅᒐᔪᒃᑐᑦ ᐅᕝᕙᓘᓐᓃᑦ FAQs (ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᑭᐊᖅᑭᕕᖓᓄᑦ ᓴᖅᑭᑎᑕᐅᔪᑦ) 

● ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᒥᑦ ᓱᒃᑲᐃᑦᑐᒥ 

ᐊᑦᑕᑕᖅᑎᑦᑎᕙᓪᓕᐊᓂᕐᒧᑦ ᒪᓕᒐᒃᓴᑦ (ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᖓᒍᑦ 

ᓴᖅᑭᑎᑕᐅᔪᖅ) [ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 7c] 

20. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᐃᒪᓐᓇ, ᓯᕗᓪᓕᕐᒥ, ᑖᓐᓇ ᐱᓕᕆᐊᖑᔪᖅ 

ᐊᑐᐃᓐᓇᐅᑎᑕᐅᓂᐊᖅᐳᖅ ᐊᖏᕐᕋᓕᓕᒫᓄᑦ ᐆᒻᒪᖅᑯᑎᖃᖅᑐᓄᑦ ᐊᒻᒪᓗ ᐊᑕᐅᓯᕐᒧᑦ ᕼᐊᒻᓚᒃᑯᑦ 

ᑎᒥᖁᑎᖓᓄᑦ ᓇᖕᒥᓂᖅ ᓈᓴᐅᑎᓕᖕᓄᑦ ᐊᑐᓂ ᓄᓇᓕᖕᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓇᓗᓇᐃᖅᓯᕗᑦ ᑖᓐᓇ ᐱᓕᕆᐊᖑᔪᖅ ᐊᖏᒡᓕᒋᐊᖅᑕᐅᑐᐃᓐᓇᕆᐊᖃᕐᓂᖓᓂᒃ ᐊᓯᖏᓐᓄᑦ 

ᐆᒻᒪᖅᑯᑎᖃᖅᑐᓄᑦ ᕿᒥᕐᕈᔭᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖏᑦ ᐊᕐᕌᒍᑦ ᒪᕐᕉᒃ 

ᐃᓗᐊᓂ ᓯᕗᓪᓕᕐᒥ ᐊᑐᓕᖅᑎᑕᐅᕝᕕᖓᑕ ᐅᓪᓗᖓᓂ; [ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 1a), b] ᓯᕗᓪᓕᕐᒥ ᐊᑐᓕᖅᑎᑕᐅᓂᖓ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᖑᔪᖅ ᐋᖅᑭᒃᑕᐅᓯᒪᕗᖅ ᐅᑐᐱᕆ 2017-ᒥ.  

 

21. ᐱᓕᕆᐊᖏᓐᓂᒃ ᕿᒥᕐᕈᔭᐅᔪᓄᑦ ᐃᓚᒋᔭᐅᓪᓗᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ 

ᕿᒥᕐᕈᓂᐊᕐᓂᖏᓐᓂᒃ ᐊᖏᖅᑕᐅᔪᓂᒃ ᐱᓕᕆᐊᖑᔪᒥᑦ ᐆᒻᒪᖅᑯᑎᖃᖅᑎᓄᑦ, ᐊᒃᑐᐃᔪᓂᒃ ᐱᓕᕆᔾᔪᑎᑦ 

ᐱᓕᕆᐊᖏᓐᓂᒃ ᑯᐊᐳᕇᓴᒃᑯᑦ ᐊᐅᓚᐅᑎᖏᓐᓂᒃ ᐊᒻᒪ ᖃᐅᒻᒪᖅᑯᑎᖃᑎᑦᑎᔾᔪᑎᖏᓐᓂᒃ ᐊᒻᒪᓗᑦᑕᐅᖅ 

ᐊᒃᑐᐃᔪᓂᒃ ᐊᑭᖏᓐᓂᒃ ᐊᒻᒪ ᑮᓇᐅᔭᖅᑖᖑᕙᓪᓕᐊᔪᓂᑦ ᐱᓕᕆᐊᖑᔪᒧᑦ ᐊᒃᑐᐊᓂᓕᖕᓂᒃ. [ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 3a)-c)] 

 

22. ᑐᒃᓯᕋᐅᑎᖓᓂ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ 

ᑕᒪᐃᓐᓄ ᐱᔪᓐᓇᖅᑎᒋᓂᖓᓄᑦ ᑭᒡᓕᒋᔭᐅᔪᖅ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒧᑦ 

ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᖃᕐᕕᖕᓄᑦ ᑕᒪᐃᓐᓂ ᓄᓇᓕᖕᓂ ᖄᖏᐅᑎᔾᔮᖏᑦᑐᖅ 7%−ᒥᑦ ᐊᕐᕌᒍᑕᒫᖅ 

ᐆᒻᒪᖅᑯᑎᑐᕐᓂᖅᐹᕆᕙᒃᑕᖓᓂ ᐱᖃᕐᕕᐅᔫᑉ ᐃᓚᖓᓂᓘᓐᓃᑦ, ᕿᒥᕐᕈᔭᐅᓯᒪᓗᓂᑦ ᑯᐊᐳᕇᓴᒃᑯᓐᓂᑦ; 

ᐊᒻᒪᓗᑦᑕᐅᖅ,10kW−ᒥᑦ ᑭᒡᓕᖃᕐᓗᓂ ᐆᒻᒪᖅᑯᑎᒥᑦ ᖃᐅᔨᓴᕈᑎᑎᒍᑦ ᐊᐅᓚᑎᕐᔪᐊᑦ ᐊᑐᓂ 

ᐊᐅᓚᐅᑎᖃᕐᕕᖕᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᑭᒡᓕᒋᖁᔭᐅᔪᑦ 

ᓂᕈᐊᖅᑕᐅᓚᐅᕐᓂᖏᓐᓂᒃ ᓯᕗᓪᓕᖅᐹᒥ ᑭᒡᓕᒋᔭᐅᓗᑎᒃ ᑯᐊᐳᕇᓴᒃᑯᑦ ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ 

ᐱᓕᕆᐊᖑᔪᒥᑦ ᐊᒃᑐᐃᔪᓂᒃ ᖃᐅᒻᒪᖅᑯᑎᖃᖅᑎᑦᑎᔾᔪᑎᖓᓂ ᐊᐅᓚᐅᑎᓕᕆᔾᔪᑎᖓᓂᓪᓗ.  

 
23. ᐱᓕᕆᐊᖑᔪᒥ ᐊᒃᑐᐃᔪᑦ ᐱᔾᔪᑎᒋᓪᓗᒋᑦ ᐊᓯᖏᓐᓂᒃ ᐆᒻᒪᖅᑯᑎᖃᖅᑎᓂᑦ ᐊᒻᒪ ᐲᔭᐃᕝᕕᐅᓚᐅᖅᑎᓪᓗᒍ 

ᑮᓇᐅᔭᖅᑖᖏᓐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᓚᐅᖅᐳᑦ ᕿᒥᕐᕈᓇᔭᕐᓂᖏᓐᓂᒃ 

ᐊᓯᔾᔨᑐᐃᓐᓇᕆᐊᓖᑦ ᐱᓕᕆᐊᒧᑦ ᐱᔭᕆᐊᖃᕐᒪᖔᑦ ᐋᒃᑲᓘᓐᓃᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᐳᑦ  ᒫᓐᓇᐅᔪᖅ, ᓇᓚᐅᑦᑖᕈᑎᖃᙱᒻᒪᑕ ᐊᒃᑐᐃᓇᔭᖅᑐᓂᒃ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᑦ ᑮᓇᐅᔭᓕᐊᖏᓐᓂᒃ (ᐅᕝᕙᓘᓐᓃᑦ ᐆᒻᒪᖅᑯᑎᖃᖅᑎᓂᑦ), ᑭᓯᐊᓂ 

ᐅᖃᓚᐅᖅᖢᑎᒃ NTPC−ᑯᑦ ᐱᓕᕆᐊᖓᑦ ᐲᔭᐃᕝᕕᐅᓚᐅᖅᑎᓪᓗᒍ ᑮᓇᐅᔭᓕᐊᖏᓐᓄᑦ ᐊᒃᑐᐃᓚᐅᙱᑦᑐᑦ 

1-ᐳᓴᓐ ᐊᓯᐊᓂ ᒫᓐᓇᒧᑦ ᑎᑭᖦᖢᒍ. [ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 9a)-d)] 

 

 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓯᒪᔪᑦ: 

24. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑕᐅᑐᖅᑰᖅᑕᖃᖅᐳᑦ 7-ᐳᓴᓐ ᑭᒡᓕᒋᔭᖓ ᓯᕗᓪᓕᖅᐹᒥ ᑭᒡᓕᒋᔭᐅᓗᓂ ᑯᐊᐳᓴᒃᑯᑦ 

ᐊᐅᓚᑦᑎᔪᓐᓇᑦᑎᐊᖁᓪᓗᒋᑦ ᐊᒃᑐᐃᔪᓂᑦ ᐱᓕᕆᐊᒥ ᖃᐅᒻᒪᖅᑯᑎᖃᖅᑎᑦᑎᔾᔪᑎᒥᒃ 

ᐊᐅᓚᐅᑎᓕᕆᔾᔪᑎᖓᓂᒡᓗ; ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᓚᐅᕆᕗᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑕᐅᑐᙳᐊᕐᓂᖏᓐᓂᒃ ᖃᕆᓴᐅᔭᒃᑯᑦ ᐋᖅᑭᒃᓯᒪᓂᖏᑦ ᐊᒻᒪ ᐱᕙᒌᔭᕈᑕᐅᔪᒪᔪᖅ 

ᐱᓕᕆᐊᖏᓐᓂ ᕿᒥᕐᕈᓂᕐᒧᑦ ᐃᑲᔫᑕᐅᓇᔭᕐᓂᖏᓐᓂᒃ ᖃᐅᔨᓴᖅᑕᐅᔪᒧᑦ ᐆᒻᒪᖅᑯᑎᖃᕈᑕᐅᔪᒥᑦ 

ᓄᑭᓪᓚᐅᑎᓅᖓᔪᒧᑦ, ᐱᕙᒌᔭᖅᑕᐅᓂᖓ, ᑲᑎᖅᓱᐃᓂᖅ ᖃᕆᓴᐅᔭᒃᑰᕆᐊᓕᖕᓂᒃ, 

ᐋᖅᑭᒃᓯᒪᓂᖓ/ᖃᐅᔨᓴᖅᑕᐅᓂᖓ ᑎᑎᕋᖅᓯᒪᔪᑦ ᑭᖑᕙᕆᐊᕈᑕᐅᔪᓐᓇᖅᐳᑦ ᓴᖅᑭᑎᑕᐅᕙᓪᓕᐊᓂᐊᖅᑐᒥᑦ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ. [ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 8b)]  

 

25. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒫᓘᑎᖃᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᑕᖅᑭᖕᒪᑕ 

ᑎᑎᕋᖅᑕᐅᓯᒪᔪᓂᑦ ᖃᔅᓯᑲᓪᓚᖕᓂ ᑕᖅᑭᓂᒃ ᐊᕐᕌᒍᓄᑦ ᒪᕐᕉᖕᓄᑦ ᑎᑭᖦᖢᒍ ᕿᒥᕐᕈᓂᐊᖅᑕᒥᓂᒃ 7-ᐳᓴᓐ 

ᑭᒡᓕᒋᔭᖓᓂ ᐊᒻᒪᓗᑦᑕᐅᖅ ᐱᓕᕆᐊᖏᓐᓂ ᖃᕆᓴᐅᔭᒃᑯᑦ ᐱᓕᕆᔪᓐᓇᖅᑎᓪᓗᒍ ᖃᐅᔨᓴᖅᑕᐅᔪᓕᒫᑲᓴᖕᓂᒃ 

ᖃᕆᓴᐅᔭᒃᑯᑦ ᐊᒻᒪ ᐊᑭᖏᓐᓂᒃ ᐊᒃᑐᐃᔪᓂᒃ ᓇᖕᒥᓂ ᐊᐅᓚᔪᓐᓇᐅᑎᓕᖕᓂᒃ ᓇᓚᐅᑦᑖᖅᑕᐅᓯᒪᔪᑦ ᒪᓕᒃᖢᒋᑦ, 

ᖃᕆᓴᐅᔭᒃᑯᑦ ᐋᖅᑭᒃᓯᒪᓂᖏᓐᓂᒃ ᐊᒻᒪ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂ ᐊᑐᖅᑕᐅᓯᒪᔪᑦ 

ᐱᑐᐃᓐᓇᕆᐊᖃᕆᓪᓗᑎᒃ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᓪᓚᕆᙱᑦᑐᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒎᖕᓄᑦ ᒪᕐᕉᖕᓄᑦ ᑎᑭᓪᓗᒍ ᕿᒥᕐᕈᔭᕆᐊᖃᕐᓂᖏᓐᓂᒃ 7−ᐳᓴᓐ ᑭᒡᓕᒋᔭᖓᓂ ᐊᒻᒪ 

ᐋᖅᑭᑦᑎᐊᖅᓯᒪᔪᒥᑦ ᓴᑭᑕᐅᕙᓪᓕᐊᔪᒥ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ ᐆᒻᒪᖅᑯᑎᖃᖅᑎᓄᑦ. 

 

26. dᓛᓂ ᑎᑎᕋᖅᓯᒪᒐᓗᐊᖅᑎᓪᓗᒋᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᕈᑎᒃᓴᖃᙱᑦᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖏᕐᕋᓯᕙᓪᓕᐊᑎᑦᑎᔪᓐᓇᕐᓂᖏᑦ ᐃᑲᔫᑎᒃᓴᓂᒃ ᕿᒥᕐᕈᔭᐅᔭᕆᐊᖃᓚᐅᖅᐳᖅ 

7-ᐳᓴᓐ ᑭᒡᓕᒋᔭᖓᓂ, ᖃᕆᓴᐅᔭᒃᑯᑦ ᐱᓕᕆᐊᖏᓐᓂ ᐊᒻᒪ ᐊᑭᖏᓐᓂᒃ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓂᑦ 

ᓴᖅᑭᑦᑐᓂᒃ ᒫᓐᓇᐅᔪᖅ. ᑕᐃᒪᐃᒻᒪᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 7-ᐳᓴᓐ ᑭᒡᓕᖓᓂ ᐊᒻᒪ 

ᐱᓕᕆᐊᖏᓐᓂᒃ ᕿᒥᕐᕈᐊᓂᒃᓯᒪᖁᔨᔾᔮᙱᑦᑐᑦ ᖃᐅᔨᓴᐅᑦ ᓇᒧᙵᖅᐸᑦ ᓇᓗᓇᐃᖅᓯᒪᔪᒥᑦ. ᑭᓯᐊᓂ, 

ᑐᓗᖅᑕᕈᑕᐅᔪᑦ ᐲᔭᖅᑕᐅᔪᒪᔪᑦ ᐅᓄᕐᓂᖅᓴᐃᑦ ᐊᑐᓕᖅᑎᑕᐅᖁᓪᓗᒋᑦ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ, 

ᕿᒥᕐᕈᔭᐅᔪᖅ 7−ᐳᓴᓐ ᑭᒡᓕᖓ ᐊᒻᒪ ᑕᒪᕐᒥᒃ ᓴᖅᑭᑎᑕᐅᔪᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ 

ᐱᐊᓂᒃᑕᐅᓵᓕᓇᓱᓪᓗᐊᖅᐳᑦ ᑭᖑᕙᕆᐊᖅᑕᐅᙱᓪᓗᓂᓗ ᐊᕐᕌᒍᓄᑦ ᒪᕐᕉᖕᓄᑦ ᑎᑭᓪᓗᒍ. ᐱᓕᕆᔩᑦ 

ᑐᓐᓂᖅᑯᑎᖓᓂ ᐅᖃᖅᓯᒪᖕᒪᑦ, 10kW ᑭᒡᓕᖃᖅᑎᑕᐅᓗᑎᒃ ᐊᑐᓂ ᓇᔪᖅᑕᐅᔪᑦ ᓈᒻᒪᒐᔭᕐᓂᖓᓂᒃ 

ᐊᖏᕐᕋᓕᖕᓄᑦ, ᐊᖏᖅᓂᖅᓴᐅᑎᑕᐅᔭᕆᐊᖃᕋᔭᖅᑐᖅ ᑭᒡᓕᖓ ᐊᖏᓂᖅᓴᓂᒃ ᐊᐅᓚᓂᓕᖕᓂᒃ ᓲᕐᓗ 

ᓂᐅᕕᕐᕖᑦ ᐊᒻᒪ ᕼᐋᒪᓚᒃᑯᑦ ᐱᓕᕆᕝᕕᖏᑦ. 

 
27. ᑕᐃᒪᐃᒻᒪᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᖁᔨᕗᑦ 

ᐱᓇᔪᒍᓐᓇᕐᓂᓕᒫᖓᓂ ᐱᐊᓂᒃᑕᐅᓵᓕᖁᓪᓗᒍ 7-ᐳᓴᓐ ᑭᒡᓕᒋᔭᖓᓂ ᕿᒥᕐᕈᔭᐅᔪᒥᑦ ᓄᑭᓪᓚᐅᑎᓅᖓᔪᓄᑦ 

(ᐅᕝᕙᓘᓐᓃᑦ ᓄᑭᓪᓚᐅᑎᖓᑕ ᐃᓚᖓᓂ) ᐊᒻᒪ 10kW ᑭᒡᓕᒋᔭᖓᓂ ᐃᓂᖏᑦᑎᒍᑦ, ᐊᒻᒪᓗᑦᑕᐅᖅ 

ᐱᓕᕆᐊᖏᓐᓂᒃ ᕿᒥᕐᕈᔭᐅᔪᑦ, ᐊᒻᒪᓗ ᓇᐃᒡᓕᒋᐊᖅᑎᑕᐅᓗᓂ ᓴᖅᑭᑎᑕᐅᕙᓪᓕᐊᓂᐊᕐᓂᖓ 

ᐊᔾᔨᒌᒃᑎᑦᑎᙱᓪᓗᑎᒃ ᐊᑐᕈᓐᓇᖅᑎᑦᑎᖁᓪᓗᒋᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᖅᑕᐅᔾᔪᑎᒥᒃ.  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᓕᐅᖅᑕᐅᖁᔭᐅᕗᑦ ᖃᐅᔨᔭᐅᓯᒪᔪᑦ ᐅᓂᒃᑳᖅᑕᐅᖁᔭᐅᓪᓗᑎᒃ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑕᖅᑭᑦ 18 ᐊᓂᒍᓚᐅᙱᑎᓪᓗᒋᑦ ᐊᖏᕈᑕᐅᓚᐅᖅᑎᓪᓗᒍ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ. ᖃᐅᔨᔭᐅᓯᒪᔪᓂᑦ ᓇᓗᓇᐃᖅᓯᒪᕗᖅ ᐊᓯᔾᔨᖅᑕᐅᔪᑦ ᒪᓕᒋᐊᓕᖏᑦ 

ᖃᓄᐃᓕᖓᓂᖏᓪᓗ ᐱᔪᓐᓇᐅᑎᑖᖅᑎᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᖃᑦᑕᖁᔨᕗᑦ ᑐᒃᓯᕋᐅᑎᒥᒃ 

ᒥᓂᔅᑕᖓᓂᓪᓗ ᐊᖏᖅᑕᐅᓗᑎᒡᓗ ᐊᓯᔾᔨᖅᑕᐅᔪᑦ. 

 

28. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓴᖁᔨᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐅᖃᐅᓯᖃᓚᐅᙱᒻᒪᑕ ᐊᒃᑐᐃᑐᓐᓇᕆᐊᓕᖕᓂᒃ ᐊᑐᖅᑕᖓᓂ ᖃᐅᒻᒪᖅᑯᑎᒧᑦ ᖃᐅᔨᓴᕈᑎ ᐱᔾᔪᑎᒋᓗᒍ 

ᐊᓯᖏᓐᓂᒃ ᐆᒻᒪᖅᑯᑎᖃᖅᑎᓂᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᑐᓂᓯᖁᔨᕗᑦ ᐊᒃᑐᖅᑕᐅᓂᐊᕋᓱᒋᔭᐅᔪᓂᑦ ᐊᓯᐅᔨᔭᐅᔪᓄᑦ ᐊᑐᖅᑕᒥᓄᑦ ᐊᒻᒪ 

ᑭᓱᑐᐃᓐᓇᑦ ᐊᒃᑐᐊᓂᓖᑦ ᐊᓯᐅᔨᔭᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᓇᖕᒥᓂᖅ ᐊᐅᓚᔪᓐᓇᐅᑎᑦ 

ᐱᔾᔪᑎᒋᓪᓗᒍ ᐊᓯᖏᓐᓄᑦ ᐆᒻᒪᖅᑯᑎᖃᖅᑎᓄᑦ, ᐊᑕᐅᑦᑎᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓗ 

ᐅᖃᐅᓯᕆᔪᒪᓪᓗᒋᑦ ᐊᓯᐅᔨᔭᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᓕᐅᓕᖅᑎᓪᓗᒋᑦ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᖑᔪᖅ. 

 

29. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓴᖅᑎᑦᑎᖁᔭᐅᓚᐅᖅᑎᓪᓗᒋᑦ ᖃᓄᖅᑑᕈᑎᒃᓴᓄᑦ ᐸᕐᓇᐅᒻᒥᒃ ᐃᓚᓕᐅᔾᔨᓂᕐᒧᑦ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐃᑲᔫᑎᒃᓴᓂᒃ ᐊᓯᖏᓐᓂᒡᓗ ᐊᑐᒃᑲᓐᓂᕈᓐᓇᖅᑐᓂᒃ ᐊᐅᓚᔾᔪᑎᓄᑦ 

ᐊᔾᔨᒌᙱᑦᑐᓄᑦ ᐊᐅᓚᔾᔪᑎᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᖃᑐᐃᓐᓇᖅᐳᑦ 2017-ᒥ 

ᐆᒻᒪᖅᑯᑎᖃᕈᑎᖓᑕ ᐋᖅᑭᒃᓯᒪᓂᕆᔭᖓᓂ ᓂᓪᓕᐊᔾᔪᑕᐅᙲᓐᓇᖅᖢᓂ ᑯᐊᐳᓴᒃᑯᑦ ᖃᓄᖅᑑᕈᑎᒃᓴᑦ 

ᑐᑭᒧᐊᒍᑎᖓᓂ. [ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 7a)] 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᐳᑦ ᐊᑭᑭᓐᓂᖅᓴᓂᒃ ᐃᓚᓕᐅᔾᔨᔪᒪᓪᓗᑎᒃ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᓄᖅᑑᕈᑎᒃᓴᒧᑦ ᐸᕐᓇᐅᑎᖏᓐᓄᑦ 

ᐃᓱᒪᒃᓴᖅᓯᐅᕈᑕᐅᑦᑎᐊᕆᐊᖃᕐᓂᐊᖅᖢᓂ ᐊᖅᑯᑎᖓᓂ ᐱᐅᓯᒋᐊᖅᑎᑦᑎᕙᓪᓕᐊᓂᕐᒧᑦ ᐊᑭᑐᓗᐊᙱᑦᑐᓂᒃ 

ᐊᒻᒪ ᐃᓯᐊᖅᑭᑎᑦᑎᙱᓐᓂᖅᓴᓂᒃ.      ᐊᑐᓕᖅᑎᑦᑎᕙᓪᓕᐊᔭᕆᐊᖃᕐᓂᐊᖅᑐᑦ ᐃᓚᓕᐅᔾᔭᐅᓗᑎᒃ 

ᓄᑖᙳᖅᐸᓪᓕᐊᔪᑦ ᐊᑐᖅᑕᐅᔪᓐᓇᖅᑐᑦ ᓲᕐᓗ ᓯᕐᓗᐊᑦ, smart inverters, smart meters ᐊᓯᖏᓪᓗ 

ᐃᒡᓗᐃᑦ ᐆᒻᒪᔾᔪᑎᖏᓐᓂ ᐊᒻᒪ/ᐅᕝᕙᓘᓐᓃᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ, ᐊᒻᒪᓗᑦᑕᐅᖅ ᐊᑭᖓᓄᑦ 

ᓇᓗᓇᐃᒃᑯᑕᒥᒃ ᓴᖅᑭᑦᑎᓗᑎᒃ ᐊᑭᖓᑕ ᐋᖅᑭᒃᓯᒪᓂᕆᔭᓂ ᐊᑐᕐᓗᑎᒃ. 

 
30. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐅᖃᐅᓯᖃᖁᔨᕗᑦ, ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᓂ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᑦ, ᖃᓄᖅᑑᕈᑎᒃᓴᓄᑦ ᐸᕐᓇᐅᑦ ᑲᔪᓯᑦᑎᐊᖁᓪᓗᒍ ᐋᖅᑭᒃᓯᒪᑦᑎᐊᕐᓗᓂᓗ 

ᐱᒋᐊᕐᓂᖓᓂ, ᐃᓚᓕᐅᔾᔭᐅᓂᖓ ᐊᖏᖅᑕᐅᓂᖓᓗ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ, 

ᐊᒻᒪᓗᑦᑕᐅᖅ ᐊᓯᖏᓐᓂᒃ ᐊᖏᓂᖅᓴᐅᑐᐃᓐᓇᕆᐊᓕᖕᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐱᓕᕆᐊᒥᒃ 

(ᓲᕐᓗ IPP)  ᑕᐅᑐᖅᑰᖅᑕᖃᕐᓗᑎᒃ ᒥᒃᖠᕙᓪᓕᐊᑎᑦᑎᔪᒪᓪᓗᑎᒃ ᐊᑐᖅᑕᐅᖏᓐᓇᖅᐸᒃᑐᒥᑦ ᐃᒐᓯᐅᒻᒥᒃ 

ᐊᔪᕈᓐᓃᖅᑎᑦᑎᓗᑎᒡᓗ ᐊᖅᑯᑎᒋᔭᐅᔪᓐᓇᖅᑐᒥᑦ ᐊᑭᑐᓗᐊᙱᓐᓂᖅᓴᓂᒃ ᐊᒻᒪ ᐃᓯᐊᕿᙱᓐᓂᖅᓴᓂᒃ, 

ᐊᕐᕌᒍᓂ ᑕᓪᓕᒪᓂᒃ ᐊᑐᕐᓂᐊᖅᑐᓂᒃ.  

 

6.0 ᐊᓯᔾᔨᖁᔭᐅᔪᑦ ᐱᔨᑦᑎᕋᐅᑎᑦ ᐊᑐᕆᐊᓕᖏᑦ ᒪᓕᒋᐊᓕᖏᓪᓗ 
 

31. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔩᖁᔨᕗᑦ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ ᐊᒻᒪ 

ᑎᑎᕋᖅᑕᐅᖁᔨᓪᓗᑎᒃ ᓴᖅᑭᑎᑕᐅᔪᓂᒃ ᐱᒋᐊᕐᓂᖓᓂ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᓇᓗᓇᐃᖅᑕᐅᑐᐃᓐᓇᕆᐊᓖᑦ ᐅᑯᓇᓂ:  

 

● ᐃᓚᒋᐊᖅᑕᐅᔪᖅ ᐃᓚᒃᑲᓐᓂᖓ 3.6−ᒧᑦ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ ᓇᓗᓇᐃᖅᓯᒪᓪᓗᑎᒃ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᖓᓄᑦ ᐊᒻᒪᓗ ᐊᒃᑐᐊᓂᖃᖅᑐᑦ ᐊᓯᔾᔨᖅᑕᐅᔪᑦ ᑐᑭᖏᑦ 

ᓇᓗᓇᐃᖅᓯᒪᔪᑦ ᑕᖅᑭᒧᑦ ᐲᔭᐃᕝᕕᐅᓚᐅᖅᑎᓪᓗᒍ ᐆᒻᒪᖅᑯᑎᖓᓂᒃ (ᑎᑎᕋᖅᓯᒪᔪᑦ ᐃᓚᖓ 2.4-ᒥ 

ᐊᑐᕆᐊᓕᖏᓐᓂᑦ ᒪᓕᒋᐊᓕᖏᓐᓂᓪᓗ); 

● ᐃᓚᒋᐊᖅᑕᐅᔪᖅ ᑎᑎᕋᖅᓯᒪᓂᖓ D-ᒥᑦ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ ᐊᑐᕆᐊᓕᖏᓐᓂᒃ 

ᐋᖅᑭᒃᑕᐅᓯᒪᔪᒥᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᖓᓂ (ᑎᑎᕋᖅᓯᒪᓂᖓ D). 

ᑎᑎᕋᖅᓯᒪᓂᖓ D ᒪᓕᒋᐊᓕᖏᑦ ᐊᑐᕆᐊᓕᖏᓐᓂᒃ ᐅᖃᐅᓯᖃᖅᐳᑦ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᒪᓕᑦᑎᐊᖁᓪᓗᒋᑦ ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓕᖕᓂᒃ ᐃᓚᒃᑲᓐᓂᖓᓂ 4.2.5−ᒥ 

ᓇᓗᓇᐃᖅᓯᒪᔪᒥᑦ ᐊᒻᒪ ᐃᓕᐅᖅᑲᖅᑕᐅᓂᐊᕐᓗᑎᒃ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᑦ 

ᐊᖏᕈᑎᖓᓄᑦ ᓇᓗᓇᐃᖅᓯᒪᔪᒥᑦ ᐃᓚᒃᑲᓐᓂᖓᓂ 4.2.8−ᒥᑦ ᒪᓕᒋᐊᓕᖏᓐᓂᒃ;   

● ᑎᑎᕋᖅᑕᐅᙵᖅᑐᑦ ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐊᒻᒪ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖏᑦ ᓴᖅᑭᑕᐅᓚᐅᖅᐳᑦ ᐆᒻᒪᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 4a ᑭᐅᔾᔪᑕᐅᓪᓗᓂ) ᐃᓚᓕᐅᔾᔭᐅᔪᖅ 1 ᐊᒻᒪ URRC QEC 5c) 

ᐃᓚᓕᐅᔾᔭᐅᖕᒥᔪᖅ ᐃᓛᒃᑯᑦ. 

 

32. ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐱᔾᔪᑎᒋᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ 

ᑎᑎᕋᖅᑕᐅᙵᖅᑐᖅ ᐊᑐᐃᓐᓇᕈᖅᑕᐅᔪᖅ URRC QEC 4a ᐃᓚᒋᓪᓗᓂᐅ) ᐃᓚᓕᐅᔾᔭᐅᔪᖅ 1 ᓱᓕ 

ᐱᓕᕆᕝᕕᖕᒥ ᕿᒥᕐᕈᔭᐅᕙᓪᓕᐊᕗᖅ ᐊᒻᒪ ᐋᖅᑭᒋᐊᖅᑕᐅᓪᓗᓂ ᐊᒻᒪ ᑎᑎᕋᖅᑕᐅᔪᖅ ᑕᖅᑲᒃᑯᓄᖓ 

ᓴᖅᑭᑎᑕᐅᓂᐊᖅᖢᓂ, ᑭᖑᓪᓕᖅᐹᖅᓯᐅᑎᖓ ᐋᖅᑭᒃᑕᐅᕌᓂᒃᐸᑦ, ᐱᓕᕆᐊᕆᔭᐅᔪᖅ 

ᐊᑐᓕᖅᑎᑕᐅᓚᐅᙱᑎᓪᓗᒍ ᐅᑐᐱᕆ 2017-ᒥ. ᐊᔾᔨᐸᓗᖓᓂ, ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖓ ᐊᑐᐃᓐᓇᕈᖅᑎᑕᐅᔪᖅ URRC QEC 5c−ᒧᑦ ᐃᓚᒋᔭᐅᓪᓗᓂ) ᐃᓚᓕᐅᔾᔭᐅᔪᖅ 1, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᑎᑎᕋᖅᑕᐅᙵᖅᑐᖅ ᒪᓕᖕᓂᖓᓂᒃ ᐱᓕᕆᕝᕕᖕᒥ ᕿᒥᕐᕈᔭᐅᔪᒧᑦ ᐊᒻᒪ 

ᐋᖅᑭᒋᐊᖅᑕᐅᔪᒧᑦ ᐊᒻᒪ ᑭᖑᓪᓕᖅᐹᖅᓯᐅᑎᖓ ᐋᖅᑭᒃᓱᖅᑕᐅᓕᕐᓗᓂ ᐱᓕᕆᐊᖑᔪᖅ 

ᓴᖅᑭᑎᑕᐅᓚᐅᙱᓐᓂᖓᓂ ᐅᑐᐱᕆ 2017-ᒥ. 

 

33. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓴᓚᐅᖅᐳᑦ ᑎᑎᕋᖅᓯᒪᓂᖓ D−ᒥᑦ ᐊᒻᒪ 

ᑎᑎᕋᖅᑕᐅᙵᖅᑐᖅ ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓕᖕᓂᑦ ᐊᒻᒪ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖓᓂᒃ URRC QEC 9, 10 ᐊᒻᒪ12−ᒥᑦ. ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᓱᖅᑕᐅᑎᓪᓗᒋᑦ 

ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐊᒻᒪ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ ᐱᔨᑦᑎᕋᐅᑎᖏᑦ, URRC−ᑯᑦ 

ᐱᔾᔪᑎᖏᓐᓂᒃ ᐅᖃᐅᓯᖃᖁᔨᓂᐊᖅᐳᑦ  ᖁᓛᓂ ᑎᑎᕋᖅᓯᒪᔪᓂᑦ ᑭᐅᔾᔪᑎᖏᓐᓂᒃ ᐊᒻᒪᓗ ᐅᑯᐊ 

ᐅᖃᐅᓯᒃᓴᑐᐃᓐᓇᐃᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 

● ᐊᑭᖏᓐᓂᒃ ᑲᒪᒋᔭᖃᕆᐊᖃᕐᓂᖅ: ᑎᑎᕋᖅᓯᒪᔪᑦ ᐃᓚᖓ 4.1.1 ᐊᒻᒪ 4.1.2 ᑎᑎᕋᖅᓯᒪᓂᖓ D−ᒥᑦ 

ᐊᑭᖏᓐᓂᒃ ᑲᒪᒋᔭᕆᐊᓕᖕᓂᒃ ᐱᔾᔪᑎᖃᖅᐳᑦ; ᓇᓗᓇᐃᔭᑦᑎᐊᖅᖢᒋᑦ ᐊᔾᔨᒌᙱᑦᑐᑦ ᐊᑭᖏᑦ, ᑕᒪᕐᒥᒃ 

ᖃᕆᓴᐅᔭᒦᑦᑐᑦ ᐊᒻᒪᓗᑦᑕᐅᖅ ᐆᒻᒪᖅᑯᑎᖃᖅᑎᓄᑦ ᓇᓗᓇᐃᖅᓯᒪᓪᓗᓂ ᑭᓇ ᑲᒪᒋᔭᖃᕆᐊᖃᕐᒪᖔᑦ 

ᖃᓄᐃᑦᑐᑦ ᐊᑭᖏᓐᓄᑦ, ᓇᓚᐅᑦᑖᖅᑕᐅᓯᒪᔪᑦ ᐊᑭᒋᔭᐅᒐᔪᒃᑐᒥᑦ ᐊᒻᒪ ᖃᓄᐃᑦᑐᓂᒃ ᒪᓕᒡᓗᑎᒃ 

ᐆᒻᒪᖅᑯᑎᖃᖅᑎᑦ ᐋᑭᓖᒃᑲᓐᓂᖃᑦᑕᕆᐊᖃᕐᓂᐊᖅᐸᑦ ᐊᒻᒪ ᐊᑐᕈᓐᓇᖅᑎᑕᐅᓗᑎᒃ ᐊᖏᓂᖅᐹᒥ 

ᑲᒻᐸᓂᐅᔪᑦ ᑮᓇᐅᔭᓕᐅᕈᑎᒃᓴᖏᓐᓂᒃ ᓇᓗᓇᐃᖅᑕᐅᔭᕆᐊᖃᖅᐳᑦ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖏᓐᓂᒃ.  

● ᑲᒪᒋᔭᒃᓴᖃᖅᑎᑕᐅᔪᑦ ᑎᑎᕋᖅᓯᒪᓂᖓ ᑎᑎᕋᖅᓯᒪᔪᑦ ᐃᓚᖓᓂ 3 ᖃᕆᓴᐅᔭᓕᕆᔾᔪᑎᒃᑯᑦ 

ᐱᑐᒃᓯᒪᔭᕆᐊᓕᖕᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ, ᒪᓕᒋᐊᓕᖏᑦ ᑕᕝᕙᓂ 

ᑎᑎᕋᖅᓯᒪᔪᒥᑦ ᐅᖃᖅᓯᒪᙱᑉᐳᑦ ᓇᓕᐊᖕᓂᑐᐃᓐᓇᖅ ᑲᒪᒋᔭᒃᓴᖃᖅᑎᑕᐅᔪᑦ ᒪᓕᒋᐊᓕᖏᓐᓂᒃ 

ᐊᓯᖏᓐᓄᑦ ᐊᖏᕈᑕᐅᓯᒪᔪᓂᒃ ᓲᕐᓗ ᐱᑐᒃᓯᒪᔾᔪᑎᓄᑦ ᐊᒻᒪ ᐊᐅᓚᓂᕆᔭᖏᑕ ᐊᖏᖃᑎᒌᒍᑎᖓᓂ 

ᐊᑐᒃᑲᓐᓂᕈᓐᓇᖅᑐᑦ ᐃᑯᒻᒪᖅᑯᑎᒥᑦ ᓇᖕᒥᓂᓕᖕᒥᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ; 

ᐊᑐᒃᑲᓐᓂᕈᓐᓇᖅᑐᑦ ᐃᑯᒻᒪᖅᑯᑎᒥᑦ ᓇᖕᒥᓂᓕᒃ ᐊᓯᔾᔩᔪᓐᓇᖅᐳᖅ RG ᓇᖕᒥᓂᓕᐅᑉ ᐆᒻᒪᖅᑯᑎᖓᓂᒃ 

ᐱᔭᕆᐊᖃᖅᐸᑦ ᓄᑖᓂᒃ ᐋᖅᑭᒋᐊᖅᓯᒪᔪᓂᓪᓘᓐᓃᑦ ᒪᓕᖁᓪᓗᒋᑦ ᐊᑐᖅᑕᐅᕙᒃᑐᓂᒃ ᐅᕝᕙᓘᓐᓃᑦ 

ᖃᕆᓴᐅᔭᓕᕆᔾᔪᑎᑦ ᐊᓯᔾᔨᖅᑕᐅᔪᑦ ᐱᔾᔪᑎᒋᓪᓗᒋᑦ.  

ᖁᓛᓂ ᑎᑎᕋᖅᓯᒪᔪᑦ ᓇᓗᓇᐃᔭᖅᓯᒪᙱᓚᑦ ᐊᒻᒪ ᑐᑭᓯᒃᑲᓐᓂᕈᒪᔪᓄᑦ 

ᐃᑲᔫᑕᐅᙱᑐᐃᓐᓇᕆᐊᖃᖅᖢᑎᒃ ᖃᓄᐃᑦᑐᓪᓚᑦᑖᖑᓂᖓᓂᒃ,  ᐊᖏᓂᖓᓂᒃ, ᖃᖓᒃᑰᕐᓂᖓᓂᒃ ᐊᒻᒪ 

ᖁᐊᖅᓵᕐᓇᑐᐃᓐᓇᕆᐊᖃᕐᓂᖓᓂᒃ ᓴᖅᑭᔮᖅᑐᖅ ᐆᒻᒪᖅᑯᑎᖃᖅᑎᒧᑦ; ᑎᑎᕋᖅᓯᒪᓂᖓ 

ᐅᖃᖅᓯᒪᑦᑎᐊᕆᐊᖃᖅᐳᖅ ᖃᓄᐃᓕᓇᔭᕐᓂᖏᓐᓂᒃ ᐆᒻᒪᖅᑯᑎᖃᖅᑎᐅᑉ ᐊᑐᓕᑐᐃᓐᓇᕆᐊᓕᖓᓂᒃ 

ᐊᑭᓕᕆᐊᓕᖕᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᒪᒋᔭᒃᓴᖏᓐᓂᒃ ᑕᐃᒪᐃᒻᒪᑦ ᐆᒻᒪᖅᑯᑎᖃᖅᑎᑦᑎᓂᒃ 

ᑐᑭᓯᐅᒪᑎᑦᑎᑦᑎᐊᕐᓗᓂ ᖁᐊᖅᓵᕐᓇᖅᑐᓂᒃ ᓴᖅᑭᔮᖅᑐᓂᒃ ᐊᒻᒪ ᐱᓗᐊᕈᓐᓃᖅᑎᑦᑎᔪᓐᓇᕐᓗᓂ 

ᐱᔭᕆᐊᖃᖅᐸᑦ.  

● ᐊᔾᔨᒌᒥᒃ ᖃᐅᔨᓴᕐᓂᖅ ᖁᐊᖅᓵᕐᓇᖅᑐᓂᒃ: ᑎᑎᕋᖅᓯᒪᓂᖓ ᑎᑎᕋᖅᓯᒪᔭᕆᐊᖃᖅᐳᖅ 

ᐃᓚᐃᓐᓇᖅᓯᐅᙱᓪᓗᓂ ᐊᒻᒪᓗ ᐱᓗᐊᖅᑎᑦᑎᓂᖅᓴᐅᖅᑰᔨᙱᓪᓗᓂ ᓴᐳᔾᔨᓯᒪᓂᕐᒧᑦ ᐱᓕᕆᔪᑦ 

ᐃᓚᖓᓂ ᐱᖃᑖᓂᓪᓘᓐᓃᑦ. ᐆᒃᑑᑎᒋᓗᒍ, ᑎᑎᕋᖅᓯᒪᔪᑦ ᐃᓚᖓᓂ 7−ᒥᑦ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖓᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᐳᑦ, “ᒪᓕᒐᖏᓐᓂᒃ ᒪᓕᒃᑐᑦ ᓇᓕᐊᖕᓂᑐᐃᓐᓇᖅ 

ᐃᓱᒪᒋᔭᐅᔪᖃᔾᔮᙱᓚᖅ ᐊᑐᕆᐊᖃᖅᑎᑕᐅᓗᓂᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᐆᒻᒪᖅᑯᑎᖃᖅᑎᒥᑦ ᐊᑦᑕᑕᖁᔨᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᒻᒪᖅᑯᑎᖃᕈᑎᖓᓄᑦ”.  ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᖅᓯᕗᑦ ᑖᓐᓇ ᑎᑎᕋᖅᓯᒪᓂᖓ ᐊᑐᕆᐊᖃᖅᐳᖅ 

ᐅᖃᐅᓯᕆᔭᐅᓂᐊᖅᑎᓪᓗᒋᑦ ᓴᙱᓂᕆᔪᓐᓇᖅᑕᖓᑕ ᑭᒡᓕᒋᓂᐊᖅᑕᖓᓂᒃ; ᑭᓯᐊᓂ, ᑎᑎᕋᖅᓯᒪᓂᖓ 

ᐱᔾᔪᑎᖃᖅᐸᑦ ᐅᖃᐅᓯᕆᔪᒪᓪᓗᒍ ᐆᒻᒪᖅᑯᑎᖃᕈᑕᐅᔪᑦ ᑭᒡᓕᒋᔭᖓᓂ, ᑕᐃᒪᓕ ᐱᔾᔪᑎᒋᔭᖓ 

ᐅᖃᖅᓯᒪᑦᑎᐊᕆᐊᖃᕋᔭᖅᐳᖅ ᑕᒪᒃᑭᕐᓗᒍ ᑲᑎᙵᔾᔪᑕᐅᙱᓪᓗᓂ ᑎᑎᕋᖅᓯᒪᓂᖓ.   

● ᒥᒃᖠᒋᐊᖅᑎᓪᓗᒋᑦ ᐊᔭᖅᑭᔾᔪᑏᑦ: ᑎᑎᕋᖅᑕᐅᔪᑦ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᒧᑦ ᐊᐅᓚᑕᐅᔭᕆᐊᖃᖅᐳᖅ 

ᐱᔨᑦᑎᕋᖅᑕᐅᔪᒪᔪᓄᑦ ᐃᓯᕐᕕᐅᔪᓐᓇᖅᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑎᒍᑦ ᐊᔭᖅᑮᔾᔪᑕᐅᔪᓂᑦ 

ᒥᒃᖠᒋᐊᖅᑎᑦᑎᔪᓂᑦ.   ᐆᒃᑑᑎᒋᓗᒍ, ᑎᑎᕋᖅᓯᒪᔪᑦ ᐃᓚᖓ 10 ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᖅᑕᐅᔾᔪᑎᖓᓂ ᐅᖃᖅᓯᒪᖕᒪᑦ,” ᐆᒻᒪᖅᑯᑎᖃᖅᑎ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᔭᕆᐊᖃᖅᐳᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓈᒻᒪᒋᔭᖓᓂ ᓇᓗᓇᐃᖅᓯᔪᒥᑦ ᐊᑭᓕᖅᓱᐃᔨᑦ ᐱᖁᑎᖓ 

ᖃᐅᔨᓴᖅᑕᐅᓚᐅᕐᓂᖓᓂ ᐱᔪᓐᓇᐅᑎᖃᖅᑎᑕᐅᔪᓂᑦ ᐊᒻᒪ ᐊᑐᖅᑐᓂᒃ ᒪᓕᒃᖢᓂ ᒐᕙᒪᑐᖃᒃᑯᑦ, 

ᐊᕕᒃᑐᖅᓯᒪᔪᑦ ᐊᒻᒪ ᓄᓇᓕᖕᓂ ᐃᒡᓗᓕᐅᖅᐸᒃᑐᑦ, ᐊᐅᓚᓂᕆᔭᖏᑦ ᐊᒻᒪ ᐋᖅᑭᐅᒪᐃᓐᓇᖅᑎᑦᑎᕙᒃᑐᑦ 

ᒪᓕᒐᖏᓐᓂᒃ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐅᕝᕙᓘᓐᓃᑦ ᒪᓕᒋᐊᓕᖏᓐᓂᒃ”. ᑎᑎᕋᖅᓯᒪᔪᑦ ᐃᓚᖓᓂ 

10 ᐱᔭᕆᐊᖃᖅᑎᑦᑎᕗᑦ ᐅᖁᒪᐃᑦᑐᒥᒃ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᖃᖅᑐᑦ ᐊᑐᕆᐊᖃᖅᑎᑕᐅᓪᓗᑎᒃ 

ᖃᔅᓯᑲᓪᓚᖕᓂᒃ ᐃᓯᕐᕕᐅᔪᓐᓇᖅᑐᓂᒃ ᐊᖏᖅᑕᐅᓂᕐᒧᑦ ᐊᔾᔨᒌᙱᑦᑐᓂᑦ ᐱᔪᓐᓇᐅᑎᓕᖕᓂᑦ.  

ᐱᔨᑦᑎᕋᖅᑕᐅᔪᒪᔪᓄᑦ ᐃᓯᕐᕕᐅᔪᓐᓇᖅᑐᖅ ᐊᑕᐅᓯᕐᒥᒃ ᑭᒡᓕᖃᖅᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᒥᒃᖠᒋᐊᕈᑕᐅᑐᐃᓐᓇᕆᐊᖃᖅᐳᖅ ᐊᔭᖅᑮᔾᔪᑕᐅᕙᒃᑐᓄᑦ ᑕᐃᒪᐃᒻᒪᑦ ᐃᓯᕈᓐᓇᖅᓯᑎᑕᐅᓗᓂ.  

● ᐊᑭᓕᒐᒃᓴᐃᑦ ᑖᒃᓯᓪᓗ: ᓇᖕᒥᓂᖅ ᐊᐅᓚᔪᓐᓇᐅᑎᓕᑦ ᑐᓴᐅᒪᑎᑕᐅᑦᑎᐊᕐᓗᑎᒃ, ᑎᑎᕋᖅᓯᒪᔪᒥᑦ 

ᐅᖃᖅᓯᒪᓗᓂ ᐊᑭᓪᓗᐊᖓ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᒧᑦ ᐊᑭᓕᒃᓴᖅᑖᕈᑎᖏᓐᓄᑦ 

ᐅᓄᖅᓯᒋᐊᑐᐃᓐᓇᕆᐊᓕᒃ ᐅᓄᕈᓐᓃᖅᐹᓪᓕᕐᓗᓂᓘᓐᓃᑦ ᐊᓯᔾᔨᖅᑕᐅᔪᓄᑦ ᐆᒻᒪᖅᑯᑎᑦ ᐊᑭᖏᓐᓂᒃ 

URRC−ᑯᓐᓄᑦ ᐊᖏᖅᑕᐅᖃᑦᑕᖅᑐᓄᑦ ᖃᑯᒍᙳᖅᖢᒍ, ᐃᓚᓕᐅᔾᔭᐅᑐᐃᓐᓇᕆᐊᓕᒃ ᑎᑎᕋᖅᓯᒪᔪᑦ 

ᐃᓚᖓᓄᑦ 28 ᖃᐅᒻᒪᖅᑯᑎᑦ ᖃᐅᔨᓴᕈᑎᖏᑕ ᐱᔨᑦᑎᕋᖅᑕᐅᔾᔪᑎᖓᓄᑦ ᒫᓐᓇ ᑎᑎᕋᖅᓯᒪᓪᓗᑎᒃ 

ᓇᖕᒥᓂᖅ ᐊᐅᓚᔪᓐᓇᐅᑎᓖᑦ ᒪᓕᖃᑦᑕᖅᐳᑦ ᒫᓐᓇ ᓯᕗᓂᒃᓴᒥᓪᓘᓐᓃᑦ ᐊᑭᓕᒐᒃᓴᖏᓐᓂᒃ ᐊᒻᒪ 

ᑖᒃᓰᔭᕈᑎᓂᒃ URRC−ᑯᓐᓂ ᐊᖏᖅᑕᐅᓯᒪᔪᓂᒃ.  

● ᒥᒃᖠᒋᐊᖅᑎᓪᓗᒋᑦ ᑮᓇᐅᔭᓂᒃ ᑐᓗᖅᑕᕈᑎᖃᖅᐸᒃᑐᑦ: ᑮᓇᐅᔭᓂᒃ ᑐᓗᖅᑕᕈᑕᐅᓕᑐᐃᓐᓇᕆᐊᓖᑦ 

ᐃᓯᕆᐊᕐᕕᖕᒧᑦ ᐃᓱᒪᒋᖃᓯᐅᑎᔭᐅᓪᓗᐊᖅᐳᖅ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂ ᐱᓕᕆᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ.  ᐆᒃᑑᑎᒋᓗᒍ, ᐃᓚᖓᓂ 30−ᒥ ᖃᐅᒻᒪᖅᑯᑎᑦ ᖃᐅᔨᓴᕈᑎᖏᑕ 

ᐱᔨᑦᑎᕋᖅᑕᐅᔾᔪᑎᖓᓂᑦ ᐅᖃᖅᓯᒪᖕᒪᑦ “ᐊᖏᕈᑎ ᐊᑐᕐᓂᓕᒫᖓᓂ” ᐆᒻᒪᖅᑯᑎᖃᖅᑎᑦ 

ᐊᓯᐊᓄᐊᖅᑎᑦᑎᔭᕆᐊᖃᖅᐳᑦ ᑕᒪᐃᓐᓄᑦ ᐊᑭᓕᕆᐊᓖᑦ ᓇᓪᓕᐅᒃᑯᒫᖓᓂᒃ ᓯᓚᑖᓂ ᐱᓕᕆᔨᓄᑦ ᑎᒥᒃᑯᑦ 

ᐋᓐᓂᖅᑐᒥᑦ, ᐃᓄᖕᒥᑦ ᐋᓐᓂᖅᑐᒥᑦ, ᐊᒻᒪ ᐱᖁᑎᒥᑦ ᓱᕋᒃᑐᖃᖅᐸᑦ $1,000,000.00−ᓂᒃ ᐊᑭᖃᖅᑐᒥᑦ”. 

ᓇᓕᒧᒌᒃᑎᓐᓇᓱᒋᐊᖃᓪᓚᕆᒃᐳᑦ ᒥᒃᖠᒋᐊᖅᑎᑕᐅᔭᕆᐊᖃᖅᑎᓪᓗᒋᑦ ᐊᓯᐅᔨᔭᐅᑐᐃᓐᓇᕆᐊᓖᑦ 

ᖃᐅᒻᒪᖅᑯᑎᓄᑦ ᖃᐅᔨᓴᕈᑎᒥᑦ ᓴᖅᑭᑎᑕᐅᔪᓂᑦ ᑖᓐᓇ ᑎᑎᕋᖅᓯᒪᔪᖅ ᐱᔾᔪᑎᒋᓪᓗᒍ 

ᑐᓗᖅᑕᕈᑕᐅᓂᖓᓂᒃ ᐃᓯᕆᐊᕐᕕᖓᓄᑦ, ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂ ᐊᑐᖅᑕᐅᓯᒪᔭᖏᑦ 

ᐃᓱᒪᒋᓪᓗᒋᑦ.  

● ᓇᓗᓇᐃᖅᓯᒪᑦᑎᐊᖅᑐᑦ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᓇᓂᔭᐅᔪᓐᓇᖅᑐᓂᑦ: ᖃᐅᔨᒋᐊᕐᕕᐅᔪᓐᓇᖅᑐᓂᒃ 

ᐋᖅᑭᒃᑕᐅᔪᖃᖅᐸᑦ ᐊᑐᕈᓐᓇᖅᑐᓂᒃ ᐊᓯᖏᓐᓄᑦ ᑎᑎᕋᖅᓯᒪᔪᓄᑦ, ᒪᓕᒐᕐᓂᒃ ᐊᒻᒪ ᒪᓕᒋᐊᓕᖕᓂᒃ, ᓲᕐᓗ 

ᑎᑎᕋᖅᓯᒪᔪᑦ ᓇᓗᓇᐃᖅᓯᒪᓪᓗᐊᖅᐳᑦ ᐊᒻᒪ ᐊᒃᑐᐃᓂᖏᓐᓂᒃ ᐆᒻᒪᖅᑯᑎᖃᖅᑎᓄᑦ ᑐᑭᓯᓇᑦᑎᐊᖁᓪᓗᒍ.  

ᐆᒃᑑᑎᒋᓗᒍ, ᑎᑎᕋᖅᓯᒪᔪᑦ ᐃᓚᖓᓂ 40 ᖃᐅᒻᒪᖅᑯᑎᑦ ᖃᐅᔨᓴᕈᑎᖏᑕ ᐱᔨᑦᑎᕋᐅᑎᖏᓐᓂ 

ᐅᖃᖅᓯᒪᕗᖅ “ᐊᖏᖃᑎᒌᒍᑎ ᐃᓱᒪᒋᔭᐅᓂᐊᖅᐳᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓂᒃ ᒪᓕᒋᐊᓕᖏᓐᓂᒃ 

ᒪᓕᑦᑎᐊᖁᓪᓗᒋᑦ ᐊᓯᖏᓐᓂᒃ ᑲᑎᔾᔪᑕᐅᔪᓂᒃ ᑎᑎᖅᓯᒪᔪᓂᒃ”. ᓇᓗᓇᐃᖅᓯᑕᐅᔭᕆᐊᖃᓪᓚᕆᒃᐳᖅ 

ᐊᓯᖏᑦ ᑲᑎᔾᔪᑕᐅᔪᑦ ᑎᑎᕋᖅᓯᒪᔪᑦ ᑭᓲᖕᒪᖔᑕ ᐊᒻᒪ ᖃᓄᖅ ᐊᒃᑐᐃᓂᐊᕐᒪᖔᑕ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒧᑦ. 

 

34. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᑎᕋᙳᖅᑎᑦᑎᖁᔨᕗᑦ 

ᑭᖑᓪᓕᖅᐹᒥᒃ ᑎᑎᕋᖅᑕᐅᔪᒥᑦ ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐊᒻᒪ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ 

ᐱᔨᑦᑎᕋᐅᑎᖏᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓪᓗ ᓇᓗᓇᐃᖅᑕᐅᖁᓪᓗᒋᑦ ᖃᐅᔨᒪᔭᕆᐊᓖᑦ 

URRC−ᑯᑦ ᐅᖃᐅᓯᕆᔭᖏᑦ ᖁᓛᓂ, ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ 

ᐱᒋᐊᖅᑎᑕᐅᓚᐅᙱᑎᓪᓗᒍ.   ᑖᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᔭᐅᑐᐃᓐᓇᕆᐊᓖᑦ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ. 

 

7.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ 
 

35. ᑎᑎᕋᖅᓯᒪᓂᖓ 13 (1) ᐱᖁᔭᕐᒥ ᐅᖃᖅᓯᒪᖕᒪᑦ:  ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ 

ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ: 

a) ᐊᑐᖁᔭᐅᒻᒪᕆᒃᑐᖅ ᐊᑭᒋᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ ᐅᕝᕙᓘᓐᓃᑦ ᑖᒃᓯᖓ ᐊᑐᖅᑕᐅᔪᓐᓇᕐᓗᓂ,  

b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ  

c) ᐊᓯᐊᓂᒃ ᐊᑭᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᑦ ᑲᑎᒪᔨᓄᑦ ᐊᑐᓕᖅᑎᑕᐅᒋᐊᖃᖅᐳᖅ   

 

36. ᖁᓛᓃᑦᑐᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑐᓕᖁᔭᐅᔪᑦ ᒪᓕᒃᖢᒋᑦ ᐅᑯᐊᖑᕗᑦ: 

 

i. ᐊᖏᖅᑕᐅᖁᔭᐅᓪᓗᓂ ᐊᓯᔾᔨᖅᑕᐅᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᐅᑎᓄᑦ ᓇᓗᓇᐃᔭᐅᑎᒧᑦ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᐅᑎᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᔨᑦᑎᕋᕐᕕᒋᖃᑦᑕᖅᑕᖏᓐᓂᒃ ᐊᖏᖅᑕᐅᖁᓪᓗᒍ. 

 

ii. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐊᑐᖁᔨᕗᑦ ᐱᓇᔪᒍᓐᓇᕐᓂᓕᒫᖓᓂ ᐱᐊᓂᒃᑕᐅᒫᓕᖁᓪᓗᒍ 7-ᐳᓴᓐ 

ᑭᒡᓕᒋᔭᖓᓂ ᕿᒥᕐᕈᔭᐅᔪᒥᑦ ᓄᑭᓪᓚᐅᑎᓅᖓᔪᓄᑦ (ᐅᕝᕙᓘᓐᓃᑦ ᓄᑭᓪᓚᐅᑎᖓᑕ ᐃᓚᖓᓂ) ᐊᒻᒪ 

10kW ᑭᒡᓕᒋᔭᖓᓂ ᐃᓂᖏᑦᑎᒍᑦ, ᐊᒻᒪᓗᑦᑕᐅᖅ ᐱᓕᕆᐊᖏᓐᓂᒃ ᕿᒥᕐᕈᔭᐅᔪᑦ, ᐊᒻᒪᓗ 

ᓇᐃᒡᓕᒋᐊᖅᑎᑕᐅᓗᓂ ᓴᖅᑭᑎᑕᐅᕙᓪᓕᐊᓂᐊᕐᓂᖓ ᐊᔾᔨᒌᒃᑎᑦᑎᙱᓪᓗᑎᒃ ᐊᑐᕈᓐᓇᖅᑎᑦᑎᖁᓪᓗᒋᑦ 

ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᔨᑦᑎᕋᖅᑕᐅᔾᔪᑎᒥᒃ.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᓕᐅᖅᑕᐅᖁᔭᐅᕗᑦ ᖃᐅᔨᔭᐅᓯᒪᔪᑦ ᐅᓂᒃᑳᖅᑕᐅᖁᔭᐅᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᑕᖅᑭᑦ 18 ᐊᓂᒍᓚᐅᙱᑎᓪᓗᒋᑦ ᐊᖏᕈᑕᐅᓚᐅᖅᑎᓪᓗᒍ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᒥ. ᖃᐅᔨᔭᐅᓯᒪᔪᓂᑦ ᓇᓗᓇᐃᖅᓯᒪᕗᖅ ᐊᓯᔾᔨᖅᑕᐅᔪᑦ ᒪᓕᒋᐊᓕᖏᑦ 

ᖃᓄᐃᓕᖓᓂᖏᓪᓗ ᐱᔪᓐᓇᐅᑎᑖᖅᑎᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᑎᕋᖃᑦᑕᖁᔨᕗᑦ 

ᑐᒃᓯᕋᐅᑎᒥᒃ ᒥᓂᔅᑕᖓᓂᓪᓗ ᐊᖏᖅᑕᐅᓗᑎᒡᓗ ᐊᓯᔾᔨᖅᑕᐅᔪᑦ. 

 
iii. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᖅᐳᑦ ᐊᒃᑐᖅᑕᐅᓂᐊᕋᓱᒋᔭᐅᔪᓂᑦ ᐊᓯᐅᔨᔭᐅᔪᓄᑦ ᐊᑐᖅᑕᒥᓄᑦ 

ᐊᒻᒪ ᑭᓱᑐᐃᓐᓇᑦ ᐊᒃᑐᐊᓂᓖᑦ ᐊᓯᐅᔨᔭᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᓇᖕᒥᓂᖅ 

ᐊᐅᓚᔪᓐᓇᐅᑎᓕᖕᓄᑦ ᐱᔾᔪᑎᒋᓪᓗᒍ ᐊᓯᖏᓐᓄᑦ ᐆᒻᒪᖅᑯᑎᖃᖅᑎᓄᑦ, ᐊᑕᐅᑦᑎᒃᑯᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖓᓗ ᐅᖃᐅᓯᕆᔪᒪᓪᓗᒋᑦ ᐊᓯᐅᔨᔭᐅᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂ 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᓕᐅᓕᖅᑎᓪᓗᒋᑦ ᑕᒪᕐᒥᒃ 

ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᒥ. 

 

iv. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᐅᖃᐅᓯᖃᓚᐅᖅᐳᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑎᒥᓂ ᑕᒪᕐᒥᒃ ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᑦ, 

ᖃᓄᖅᑑᕈᑎᒃᓴᓄᑦ ᐸᕐᓇᐅᑦ ᑲᔪᓯᑦᑎᐊᖁᓪᓗᒍ ᐋᖅᑭᒃᓯᒪᑦᑎᐊᕐᓗᓂᓗ ᐱᒋᐊᕐᓂᖓᓂ, ᐃᓚᓕᐅᔾᔭᐅᓂᖓ 

ᐊᖏᖅᑕᐅᓂᖓᓗ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᒥᒃ, ᐊᒻᒪᓗᑦᑕᐅᖅ ᐊᓯᖏᓐᓂᒃ 

ᐊᖏᓂᖅᓴᐅᑐᐃᓐᓇᕆᐊᓕᖕᓂᒃ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᐱᓕᕆᐊᒥᒃ (ᓲᕐᓗ IPP)  

ᑕᐅᑐᖅᑰᖅᑕᖃᕐᓗᑎᒃ ᒥᒃᖠᕙᓪᓕᐊᑎᑦᑎᔪᒪᓪᓗᑎᒃ ᐊᑐᖅᑕᐅᖏᓐᓇᖅᐸᒃᑐᒥᑦ ᐃᒐᓯᐅᒻᒥᒃ 

ᐊᔪᕈᓐᓃᖅᑎᑦᑎᓗᑎᒡᓗ ᐊᖅᑯᑎᒋᔭᐅᔪᓐᓇᖅᑐᒥᑦ ᐊᑭᑐᓗᐊᙱᓐᓂᖅᓴᓂᒃ ᐊᒻᒪ ᐃᓯᐊᕿᙱᓐᓂᖅᓴᓂᒃ, 

ᐊᕐᕌᒍᓂ ᑕᓪᓕᒪᓂᒃ ᐊᑐᕐᓂᐊᖅᑐᓂᒃ.  

 

v. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑎᑎᕋᙳᖅᑎᑦᑎᓚᐅᖅᐳᑦ ᑭᖑᓪᓕᖅᐹᒥᒃ ᑎᑎᕋᖅᑕᐅᔪᒥᑦ 

ᖃᕆᓴᐅᔭᓕᕆᔾᔪᑎᒃᑯᑦ ᐱᑐᒃᓯᒪᔭᕆᐊᓖᑦ ᐊᒻᒪ ᖃᐅᒻᒪᖅᑯᑎᓄᑦ ᖃᐅᔨᓴᕈᑎᑦ ᐱᔨᑦᑎᕋᐅᑎᖏᑦ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᓪᓗ ᓇᓗᓇᐃᖅᑕᐅᖁᓪᓗᒋᑦ ᖃᐅᔨᒪᔭᕆᐊᓖᑦ URRC−ᑯᑦ 

ᐅᖃᐅᓯᕆᔭᖏᑦ ᑎᑎᕋᖅᓯᒪᔪᑦ ᐃᓚᖓᓂ 5−ᒥᑦ ᐅᓂᒃᑳᓕᐊᒥ, ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ 

ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᙱᑎᓪᓗᒍ.   ᑖᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᔭᐅᑐᐃᓐᓇᕆᐊᓖᑦ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑕᒪᕐᒥᒃ 

ᐊᑐᓕᖅᑎᑕᐅᓚᐅᖅᑎᓪᓗᒍ ᓇᖕᒥᓂᖅ ᐊᐅᓚᔪᓐᓇᐅᑎᓕᖕᓄᑦ ᐱᓕᕆᐊᖑᔪᖅ. 

37. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ URRC−ᑯᓐᓄᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ 

ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

 

 

 

ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᑭᒡᒐᖅᑐᖅᖢᒋᑦ 

 

     

             

      
 

      ᐅᓪᓗᖅ: ᓯᑎᐱᕆ 20, 2017 

ᑑᓂ ᕉᔅ, ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔨᑦ ᑲᑎᒪᔨᖏᑦ ᐃᒃᓯᕙᐅᑕᖅ 

